
هۆزان محمود

فێمینیست بون وه‌ یان ته‌نانه‌ت باسکردن له‌ 
فێمینیزم هیچ کات کارێکی ئاسان نه‌بوه‌. پرسی 
ژن و چه‌وسانه‌وه‌ و په‌راوێزخستنی پرسێکه‌ که‌ 
سه‌رده‌مانێکه دیبه‌یتی گه‌وره‌یله‌سه‌ره‌. ته‌نانه‌ت 
زۆرجار بۆته‌ جێگای موزایه‌ده‌ی سیاسی  پارت 
و لایه‌نه‌کان وه‌ یان ده‌وڵه‌ته‌ نه‌ته‌وه‌ی یه‌کان. 

موزایه‌ده‌به‌ »ئازادکردن« یان ژێرده‌سته‌کردنی ژن 
و به‌ڕوتکردنه‌وه‌ یان داپۆشینی ژن، به‌وه‌ی که‌ 

ئه‌م حیزب ده‌ڵێ من زۆرترم بۆ پرسی ژن کرد له‌و 
حیزبی تر.وه‌ ئه‌م ده‌سه‌ڵات ده‌ڵێ ژنانی ئێمه‌ به‌ 
مۆرال تن له‌ دژی ژنی ئه‌وانی تر، یان بۆ نمونه‌ 

خۆرئاوایی یه‌کان ده‌ڵین ژنانی ئێمه‌ پێشکه‌وتوترن 
له‌وانی تر.. وه‌ ته‌نانه‌ت کاتێک ئه‌مریکا هێرشی 

جه‌نگی به‌ده‌سته‌وه‌ بوو بۆ سه‌ر ئه‌فغانستان، 
جۆرج بوشی باوک پرسی ژنی به‌کار هێنا.  ئه‌مه‌ی 
کرده‌ یه‌کێک له‌ بیانوه‌کان بۆ ڕاکێشانی پشتیوانی 

و ‌ بیانوی ئه‌وه‌ی ژنان قوربانی ده‌ستی تاڵیبانن و 
به‌س ئه‌مریکا ده‌توانێت فریاد ڕه‌سیان بیت. ئیدی 
له‌م پرۆسانه‌دا ئه‌وه‌ی خاوه‌نی ڕاوبۆچۆن و ده‌نگ 

نی یه‌ ژن خۆیه‌تی.
 پرسیاری گه‌وره‌ی فێمینیسته‌کان له‌سه‌ر 

پله‌دوی ژن و ڕۆله‌ جێنده‌ری یه‌ دروستکراواکانه‌له‌ 
کۆمه‌ڵگادا. به‌ بنه‌مای فیکری جیاواز و به‌رژه‌وه‌ندی 

جیاوازه‌وه‌ ئه‌وان توانیویانه‌ لانی که‌م کۆمه‌ڵگای 
سه‌رمایه‌داری خۆرئاوا شیبکه‌نه‌وه‌. لانی که‌م 
خاوه‌نی زیاد له‌ سه‌د ساڵ کار و لێکۆڵینه‌وه‌ 

و خه‌بات له‌ دژی نۆرمه‌ باوه‌کان و پله‌دووی و 
ژێرده‌سته‌یی ژنان بن.دیبا‌ته‌ فیکری و سیاسی و 
زانستی یه‌کان له‌ ئاستێکی گلۆبالدا به‌رده‌وامن و 

ئێمه‌ لیی بێ به‌شین.. به‌ڵام  ئایا ئێمه‌ )ژنی کورد( 
بۆ له‌ په‌راوێزداین؟ هه‌وڵ ده‌ده‌م وه‌ڵام به‌م پرسیاره‌ 

بده‌مه‌وه‌ له‌ کۆتایی ئه‌م وتاره‌مدا.
 سه‌ره‌تا پێناسه‌ی فێمینیزم به‌ گشتی و شه‌پۆله‌ 

جیاوازه‌کان و کورته‌یه‌ک له‌سه‌ر بنه‌ما فیکری 
یه‌کانی فێمینیزم باس ده‌که‌‌م. وه‌ لێره‌وه‌ هه‌وڵ 

ده‌ده‌م بچمه‌ ناو باسکردنی گرنگی هۆشیاری 
فێمینیستی بۆ تاکی کورد. به‌ گرنگی ده‌زانم ئه‌وه‌ 

بلێم که‌ فێمینیزم وه‌ک بزوتنه‌وه‌، فیکر، تێرم 
و تیۆره‌ له‌ غه‌ربه‌وه‌ سه‌ری هه‌ڵداوه‌.ئه‌وه‌ی 

که‌ فێمینیسته‌کان کاری یان له‌سه‌ر تێگه‌یشتنی 
کردوه‌ له‌ ڕوانگه‌ی جیاوازه‌وه‌ جیاکاری جێنده‌ری 

یه، چه‌وسانه‌وه‌ی ژن به‌هۆی ژن بونی یه‌وه‌‌. 
وه‌ پێ یان وایه‌ که‌ ئه‌مه‌ مه‌سه‌له‌یه‌کی تایبه‌ت 

به‌ تاک نی یه به‌ ته‌نها‌، به‌ڵکو ته‌نراوه‌ له‌گه‌ڵ 
ستره‌کتوره‌ کۆمه‌ڵایه‌تی و سیستمی سیاسیه‌كاندا. 
وه‌ جیاکاری و نه‌بونی یه‌کسانی به‌دی ده‌که‌ن‌ له‌ 

ڕێکخستنی هاوسه‌رگیری، خانه‌واده‌، منداڵدارای، 
بازاڕی کار، سیاسه‌ت ، ئابوری ،دین وه‌ هونه‌ر و 
به‌رهه‌مه‌ کولتوری یه‌کان. وه‌ باوه‌ڕیان وه‌هایه‌ که‌ 
ته‌نانه‌ت زمانی ئاخاوتن، دروستکه‌ری  جیاکاری 
یه‌ و به‌رهه‌م هێنه‌ری تێرم و ئاخاوتنی دژه‌ ژنه‌. 

هه‌ر بۆیه‌ش ڕێگا چاره‌ بۆ یه‌کسانی مرۆڤه‌کان 
به‌تایبه‌ت هارمۆنایز کردنی په‌یوه‌ندی نیوان ژن و 

فێمینیزمه‌کان و ئێمه‌ له‌ په‌راوێزدا

پیاو پێویستی به‌ گۆڕانکاری بنه‌ڕه‌تی و کۆمه‌ڵایه‌تی 
و سیاسی هه‌یه‌ نه‌ک وه‌ڵامی تاک. 

لێره‌وه‌ ده‌توانین بڵێین فێمینیزم پێک هاتوه‌ 
له‌ بزوتنه‌وه‌ و ئایدیۆلۆژی جیاواز که‌ هه‌وڵی 

پێناسه‌ کردن وه‌ داکۆکی کردن له‌ مافی ژن ده‌دات. 
تیۆری فێمینیستی که‌ ده‌رئه‌نجامی ئه‌م بزوتنه‌وه‌ 
فێمینیستیانه‌یه‌ هه‌وڵی ئه‌وه‌ ده‌دات که‌ تێ بگات 

له‌ سروشتی نایه‌کسانی جێنده‌ری و ڕه‌گ و ڕیشه‌و 
چاره‌سه‌ریشی بۆ ده‌ستنیشان بکات. ئه‌ویش له‌ 

ڕێگای پرسیار خستنه‌ سه‌ر ڕۆڵه‌ کۆمه‌ڵایه‌تی 
یه‌کانی ژنان، وه‌ ئه‌زمونه‌ جیاکانی چه‌سانه‌وه‌ ی 

ژنان. وه‌ له‌ چه‌ندین بواردا تیۆری گرنگیان به‌رهه‌م 
هێناوه‌ بۆ ئه‌وه‌ی هه‌وڵ بده‌ن بۆ وه‌ڵام دانه‌وه‌ 
و تێگه‌ێشتن له‌‌و ڕۆله‌ جێنده‌ری یه‌ داسه‌پاوو 

دروستکراوانه‌.
ئه‌وه‌ی له‌ نوسینی فێمینیسته‌کاندا به‌دی ده‌کرێ، 
ئه‌وه‌یه‌ که‌ تا ئێستاش زۆر له‌سه‌ر ئه‌وه‌ کۆک نین 
که‌ مێژوی سه‌رهه‌ڵدانی فێمینیزم له‌ که‌یه‌وه‌ بوه‌.‌ 

هه‌ندێکیان ده‌ی گه‌ڕێننه‌وه‌ بۆ سه‌ده‌ی حه‌ڤده‌ و 
به‌ڵام زۆرێکیان ده‌ڵێن له‌ کۆتایی سه‌ده‌ی نۆزده‌ 
و سه‌ره‌تای سه‌ده‌ی بیسته‌وه،‌ له‌ کات و شوێنی 
جیاوازدا ژنان کارو چالاکی و به‌رهه‌می فیکریی 
خۆیان هه‌بوه‌. ئارگیومێنتێکی زۆر هه‌یه‌ له‌سه‌ر 
ئه‌وه‌ی له‌ که‌ی و کوێوه‌ سه‌ریهه‌ڵداوه‌ یان کامه‌ 
بزوتنه‌وه‌ و چالاکی ژنان وه‌کو فێمینیزم پۆلێن 

بکرێ.
ئه‌م دیبه‌یته‌ بۆ زۆربه‌ی کۆنتێکسته‌کان ده‌توانێت 

ڕاست بێت، هه‌روه‌ك چۆن له‌ کوردستان تا 
ئێستاش فێمینیزم وه‌کوو مه‌دره‌سه‌یه‌کی فیکری 
یان تیۆری ڕه‌گ و ڕیشه‌ی خۆی دانه‌کوتاوه به‌ 

ته‌واوی‌. به‌هه‌مان شێوه‌ به‌ ئاسانی ناتوانین 
ئه‌و کۆمه‌ڵه‌ چالاکی یه‌ی ڕێکخراوه‌کانی ژنانی 

کوردستان وه‌ک فێمینیزمپۆلێن بکه‌ین... ئه‌وه‌ی 
دیاره‌ پرسی ژن پرسێکی گلۆباله‌ و به‌ڵام 

به‌تایبه‌تمه‌ندی لۆکالی خۆیه‌وه‌. فێمینیسته‌کان 
له‌ خۆرئاوادا توانیو‌یانه‌له‌ بواری فیکر و تیۆر و 

زانست و ده‌رکه‌وتن وه‌کوو بزوتنه‌وه‌یه‌کی سیاسی 
به‌ سێ شه‌پۆلی جیاوازدا تێپه‌ڕن. وه‌ ته‌نانه‌ت 

هه‌ڵسه‌نگاندن و ڕه‌خنه‌ و کاری مه‌یدانی و فیکری 

و تیۆری تازه‌ به‌رهه‌م بێنن.،به‌ڵام هێشتا ئێمه‌ له‌ 
کوردستان ئه‌مه‌مان بۆ نه‌کراوه‌.لێره‌دا به‌ باشی 

ده‌زانم بچمه‌ سه‌ر باسکردنی ئه‌و دیباتانه‌ی له‌سه‌ر 
پێناسه‌ و سه‌رهه‌ڵدانی فێمینیزم له‌ خۆرئاوادا 

هه‌یه‌ و دواتر بێمه‌وه‌ سه‌ر شیکردنه‌وه‌ی که‌موکوڕی 
و په‌راوێزبونی خۆمان له‌م ڕه‌وته‌ فیکری و 

تیۆریانه‌دا وه‌ ئه‌و دیباتانه‌ی که‌ له‌دونیای ئه‌مرۆدا 
هه‌یه‌ له‌سه‌ر فێمینیزم و جێنده‌ر.

 که‌سانی شاره‌زا و مێژونوسان له‌ خۆرئاوادا 
له‌سه‌ر به‌کارهێنانی وشه‌ی فێمینیزم بۆ پێناسه‌ 
کردنی بزوتنه‌وه‌ و چالاکی ژنان ڕای جیاوازیان 

هه‌بوه‌. بۆ نمونه‌ هه‌ندێک له‌ مێژوو نوسه‌ 
فێمینیسته‌کان بۆچونیان وایه‌ که‌ ئه‌م تێرمه‌ واته‌ 
فێمینیزم هه‌موو ئه‌و بزوتنه‌وه‌ و چالاکی یانه‌‌ی 

ژنان بگرێته‌وه‌ که‌ بۆ باشترکردنی پێگه‌و ڕۆڵی ژن 
له‌ کۆمه‌ڵگادا هه‌بوه‌، ئه‌گه‌ر چی هه‌ندێکیشیان 
به‌ خۆیان نه‌وتوه‌ فێمینیست. هه‌ندێکی تر له‌ 

میژونوسه‌ فێمینیسته‌کان پێ یان باشه‌ به‌م ڕه‌وته‌ 
بوترێ) پڕۆتۆ فێمینسیت(- واته‌ ئه‌وانه‌ی که‌ به‌ر 

له‌ فێمینیزمی هاوچه‌رخ له‌ مه‌یداندا بون واته‌ 
مه‌یله‌و فێمینیستین. 

دیاره‌ هه‌ندێکی تر له‌ مێژوو نوسه‌کان تێرمی 
فێمینیزم بۆ بزوتنه‌وه‌ی فێمینیزمی هاوچه‌رخ 

به‌کار ده‌هێنن له‌ خۆرئاوادا. که‌ ئه‌مه‌ش بێ ڕه‌خنه‌ 
نی یه‌، چونکه‌ ئه‌وکاته‌ ئیرۆسێنتریک ده‌بیت و 

ئه‌زمونی ژنانی ده‌ره‌وه‌ی خۆرئاوا ناگرێته‌ خۆ.. 
له‌ ڕاستیدا تێرمی فێمینیزم هه‌ر له‌سه‌ره‌تای 
ده‌رکه‌وتن و به‌کارهێنانی یه‌وه‌ فۆبیایه‌کی بێ 

وێنه‌ی دروست کردوه‌ ته‌نانه‌ت له‌ نێو ژنان 
خۆیشیاندا. یه‌که‌م جار ئه‌م تێرمه‌ له‌ هۆڵه‌ندا 
و فه‌ره‌نسا به‌کار هێنرا له‌ ساڵی 1872، دوای 

ئه‌وه‌ی ژنانی ئه‌وێ هاتنه‌ مه‌یدان و کارو چالاکی 
یان ئه‌نجام ده‌دا له‌ ژێر ئه‌م ناوه‌دا. دواتر له‌ 

به‌ریتانیاله‌ ساڵی 1890و ئه‌مریکا 1910دواتریش له‌ 
وڵاتانی ئاسیا و ئه‌فریقا..

ئه‌گه‌ر به‌ کورتی سه‌یری مێژوی خۆرئاوا بکه‌ین 
ده‌بینین که‌ به‌ کۆمه‌ڵێک گۆڕانکاری سیاسی و 

ئابوری و کۆمه‌ڵایه‌تی داتێپه‌ڕیوه‌. وه‌ ئه‌م پرۆسانه‌ 
گۆڕانکاری زۆری به‌سه‌ر په‌یوه‌ندیه‌کانی جێنده‌ردا 

هێناوه‌. هه‌ر له‌ کاتی که‌شفکردنی »دونیای تازه‌» 
و ، سیستمی کۆیله‌ داری، کۆلۆنیالیزمی ئه‌وروپی 

و کۆنسێپتی وه‌کو »نه‌ژاد« و دروست کردنی 
»خۆرئاوا« له‌ ئاست ئه‌وانی تردا. هه‌روه‌ها 

دروستبونی ده‌وڵه‌تی نه‌ته‌وه‌ و مۆدێرنیته‌ و »سپی 
بون« وه‌ک سه‌روه‌ی له‌ دژی ئه‌وانی تر و پرۆسه‌ی 

هۆلۆکاست و ده‌یان پرۆژه‌ی تری خۆرئاوایی که‌ 
زۆرێکیان خوێناوی و سه‌رکوتگه‌رانه‌ بون. شایه‌نی 

باسه‌ ئه‌م گۆڕانکاری یانه‌ بزوتنه‌وه‌ی سیاسی و 
کۆمه‌ڵایه‌تی و فیکری و تیۆری دژ به‌ خۆی به‌رهه‌م 
هێنا. دیاره‌  گۆڕانکاری به‌سه‌ر په‌یوه‌ندی یه‌کانی 
جێنده‌ر و ڕۆڵ و پێگه‌ی ژن له‌ کۆمه‌ڵگادا به‌رهه‌م 

هێناوه‌.
سه‌ره‌ڕای گه‌شه‌ی زانستی و فیکری و فه‌لسه‌فی‌ 
له‌ چاخی عه‌قڵانیه‌تدا که‌ کۆمه‌ڵێک موقه‌ده‌ساتی 

خسته‌ ژێر پرسیاره‌وه‌ له‌وانه‌ سه‌روه‌ری دین و 
کلێسا. وه‌ به‌ دوای ئه‌وه‌شدا کۆمه‌ڵیک دیبه‌یت 

له‌سه‌ر مافی تاک، ئازدی، وه‌ عه‌داله‌تی کۆمه‌ڵاتی 
و برایه‌تی و یه‌کسانی و کۆمه‌ڵیک کۆنسێپتی 

تر. به‌ڵام له‌ ناوه‌رۆکدا ژنان وه‌کوو موڵکی پیاو 
مامه‌ڵه‌ده‌کران. بۆ نمونه‌ فه‌یله‌سوفی ئینگلیزی 

جۆن لۆک که‌ به‌ باوکی لیبرالیزمی کلاسیک 
ناوزه‌د ده‌کرێ کۆنسێپتی ئازادی و مافێک که‌ 

ئه‌و باسی لێوه‌ ده‌کرد ژنی نه‌ده‌گرته‌ خۆی. لای 
جۆن لۆک بۆ نمونه‌ پیاو نوێنه‌ری خانه‌واده‌ 
بوو وه‌ ئه‌و بۆی هه‌بوو به‌ نوێنه‌رایه‌تی ژن 

قسه‌ بکات.  ئه‌وه‌شمان بیرنه‌چێت، کەزۆرێک 
له‌ پیاوه‌ ڕۆشنگه‌ره‌کانی ئه‌و سه‌رده‌مه‌ دانیان 

به‌ ماف وئازادی ژناندا نه‌ده‌نا. بۆ نمونه‌ )جان 
جاک ڕۆسۆ( فه‌یله‌سوفی فه‌ڕه‌نسی سه‌ره‌ڕای 

بانگه‌شه‌ی بۆ ئازادی مرۆڤ، به‌ڵام ئه‌و ئازادی 
یه‌ی ئه‌و بانگه‌شه‌ی بۆ ده‌كرد‌ ژنی نه‌ده‌گرته‌وه‌. وه‌ 
له‌باره‌ی خوێنده‌واری ژنه‌وه‌  ده‌ڵێت ) ژن پێویسته‌ 

خوێنده‌وار/په‌روه‌رده‌ بکرێت ته‌نها بۆ چێژی 
پیاو(. هەروەها نوسه‌ر و فه‌یله‌سوفی به‌ریتانی 

خاتوو )ماری ویڵستۆنکرافت( که‌بانگه‌شه‌ی 
خوێندنی بۆ ژنان ده‌کرد،‌ ڕه‌خنه‌ی توند له‌م 

بیرکردنه‌وه‌یه‌ی ڕاسۆ ده‌گرێت. وه‌ له‌ به‌رامبه‌ردا 
خوازیاری خوێندن و ئازادی و کۆمه‌ڵێک مافی 

ترده‌بێت بۆ ژنان. هه‌ربۆیه‌ش نوسینه‌کانی 
ئه‌م خانمه‌ وه‌ک بنه‌مایه‌ک بۆ شه‌پۆلی یه‌که‌می 

فێمینیستی داده‌نرێت له‌ به‌ریتانیا... 
گرنگی ڕه‌خنه‌گرتنی خانمێکی وه‌ک ماری 

ولستۆنکرافت له‌وه‌دایه‌ که‌ چالێنجی فه‌یله‌سوفێکی 
گه‌وره‌ی واک ڕاسۆ ده‌کات. وه‌ تێزه‌کانی له‌مه‌ڕ 

ئازادی مرۆڤه‌وه‌ ده‌هێنێته‌ ژێر پرسیار. ئه‌مه‌ 
جۆرێکه‌ له‌ هۆشیاربونی ژنان به‌ ماف و ئازادی 

یه‌کانی خۆیان و پێگه‌و قودوسیه‌تی پیاو له‌ 
خانه‌واده‌ وکۆمه‌ڵگادا دێنێته‌ ژێر پرسیار ته‌نانه‌ت 
له‌ به‌رهه‌م هێنانی فیکر و فه‌لسه‌فه‌ و زانستیشدا.

ئه‌وه‌ی بزوتنه‌وه‌ی فێمینیستی هێنایه‌ بوون 
ئه‌و چه‌وسانه‌وه‌یه‌ بوو که‌ له‌ دژی ژنان ئه‌نجام 
ده‌درا. وه‌ جیاکاری یه‌کی جێنده‌ری که‌ له‌ نێوان 
 Nature( گوتاری سروشت له‌ به‌رامبه‌ر کولتور
versus cultur(  فۆرموله‌ کراوبوو. به‌وه‌ی که‌ 
ژن له‌ ڕوانگه‌ی بایه‌لۆجی یه‌وه‌ لاوازه‌ و منداڵ 
به‌رهه‌م دێنی وعاتیفی یه‌ شوێنی ئه‌و ناوماڵه‌. 
وه‌ پیاو به‌هێزه‌ و خاوه‌ن عه‌قڵه‌ و ڕاشیوناڵه‌ 
و دروستکه‌ری کولتوره‌. واته‌ ژن گرێ بدرێت 

به‌ فه‌زای تایبه‌تی و پیاویش بۆ فه‌زای گشتی. 
گۆڕانکاری یه‌ یه‌ک له‌دوا یه‌که‌کان له‌ خۆرئاواداو، 

بونی بزوتنه‌وه‌ کۆمه‌ڵایه‌تی و سیاسی و مه‌ده‌نی 
یه‌ جیاکان ئه‌م ڕۆڵه‌ ترادیشناڵ و داسه‌پاوانه‌یان 
هێنایه‌ ژێر پرسیار،چیدی ئه‌م ئارگیومێنته‌ هێنده‌ 

زاڵ نی یه.
بۆ نمونه‌ گه‌شه‌کردنی پێشه‌سازی بووه‌ هۆی 

ڕاکێشانی ژنان به‌لێشاو بۆ ناو کارگه‌کان. 
چینێکی ژنانی کرێکاری هه‌ژاری دروستکرد، 

سه‌ره‌ڕای کاری زۆر و هه‌قده‌ستی که‌م. له‌ 
ماڵه‌وه‌ش چه‌وسانه‌وه و ئەرکی  پیاو ومنداڵ 
به‌خێوکردن وتوندوتیژی به‌شیان بووە. دیاره‌ 

ژنانێک که‌ له‌ چینی باڵا بوون، ئه‌وانیش دیسان 
به‌ شێوه‌یه‌کی تر مافه‌کانیان لێ زه‌وتکرابوو، وه‌ 

دانپێدانراو نه‌بووە، بۆ نمونه‌ مافی میراتگیری 
وتاپۆی خانووبه‌ره‌ ومنداڵ به‌ناویانه‌وه‌ 

نه‌بوو. دیاره‌ ئاین ڕۆڵێکی به‌رچاوی هەبوو 
له‌ملکه‌چکردنی ژنان به‌ پله‌دووی له‌ کۆمه‌ڵگەدا و 

ڕێگریان له‌ زۆربه‌ی بواره‌کانی ژیاندا. لەبەرئەوە‌ 

ژنان له‌ زۆر شیوازی جیاوازدا که‌وتنه‌ ته‌عبیرکردن  
له‌ژێرده‌سته‌یی و بێ مافی خۆیان.سه‌ره‌تایه‌کی 

گرنگ بۆ خه‌باتی ژنان له‌ نیو ژنانی کرێکاره‌وه‌ 
ده‌ستی پێ کرد، کاتێک که‌ ژنانی کرێکار له‌ 

ئه‌مریکا ده‌ستیان دایه‌ مانگرتن له‌ دژی خراپی 
بارودۆخی کارکردنیان. له‌ سه‌ره‌تای سه‌ده‌ی 

بیسته‌وه‌ ژنانی سۆسیالیست و چالاک توانیان 
ژنانی ناڕازی کرێکار رێکبخه‌ن له‌ ژێر کۆمه‌ڵێک 
داواکاریدا. ده‌ستکه‌وته‌کانی شۆڕشی ئۆکتۆبه‌ری 

1917ش وه‌کوو سه‌ره‌تایه‌کی گرنگ هه‌ژمار ده‌کرێ 
که‌ ژنان تیایدا هه‌م ڕۆڵی گرنگ و ڕابه‌ری یان 

هه‌بوو وه‌ هه‌م مافه‌کانیان به‌ڕه‌سمی ناسرا. به‌ڵام 
هاتنه‌ سه‌رکاری ستالین و لیدان له‌ کۆمه‌ڵێک ماف 
و جێگیربونی کاپیتالیزمی ده‌وڵه‌تی و دیکاتۆریه‌ت 

پاشه‌کشه‌ی به‌ ڕۆڵی ژنان و مافه‌کانیان کرد. 
مێژوی فێمینیزمی هاوچه‌رخ ده‌کرێ دابه‌ش بکرێ 

به‌سه‌ر سێ شه‌پۆلدا:
فێمینیزم وه‌ک بزوتنه‌وه‌ و وه‌ک ڕه‌وتی فیکیری 
و سیاسی پشت به‌ستووبوه‌ به‌ چه‌ند قوتابخانه‌ی 

فیکری و ئایدیۆلۆژی یه‌وه‌. ئه‌وان لیبراڵ 

فێمینیزم، مارکسیست فێمینیزم، سۆسیالیست 
فێمینیزم، وه‌ ڕادیکاڵ فێمینیزم و دواتریش پۆست 

مۆدێرن فێمینیزم بوون و هه‌ندێكقوتابخانه‌ی 
تر. ڕیشه‌و بنه‌ما فیکری یه‌کانیان پشتبه‌ستوو 
بوو به‌ فه‌لسه‌فه‌ی سیاسه‌تی لیبراڵی سه‌ده‌ی 
18 و 19 که‌ بیرۆکه‌ی مافی تاک سێنته‌ری ئه‌م 
قوتابخانه‌ فیکری یه‌ بوو. فیکری مارکسیستی 
و ڕه‌خنه‌ی مارکس له‌ کاپیتالیزم و بیرۆکه‌ی 

هۆشیاری چینایه‌تی که‌ له‌ سه‌ده‌ی 19دا هاته‌ بون. 
هه‌روه‌ها سیاسه‌تی دژه‌ کۆلۆنیالیزمی سه‌ده‌ی 

20 و بیرۆکه‌ی گه‌شه‌کردنی نه‌ته‌وه‌یی بون که‌ له‌ 
لێکۆڵینه‌وه‌ ڕه‌خنه‌و چالاکی و شیکاری فێمینیستی 

له‌م دوو سه‌ده‌یه‌دا به‌دی ده‌کرێن.
فێمینیزم به‌سه‌ر سێ شه‌پۆلی جیاوازدا دابه‌ش 

ده‌کرێن:
شه‌پۆلی یه‌که‌م: ئه‌م شه‌پۆله‌ له‌ سه‌ده‌ی 

نۆزده‌ و سه‌ره‌تای سه‌ده‌ی بیستدا ده‌رکه‌وت و 
خواسته‌کانی کورت کرابوه‌وه‌ له‌ داوکاری له‌مافی 
ده‌نگدان وهاوڵاتی بوون وکۆمه‌ڵێک مافی سیاسی 

وئابووریدا خۆی ده‌بینیه‌وه‌.ژنانێک که‌له‌م 

بزوتنه‌وه‌یه‌دا چالاک بون به‌تایبه‌ت له‌ به‌ریتانیا، 
ده‌که‌وتنه‌ به‌ر لێدان وزیندانیکردن وتوندوتیژی له‌ 

کاتی خۆپیشاندان له‌لایه‌ن پۆلیسه‌وه.‌
شه‌پۆلی دوهه‌م: له‌ سه‌ره‌تای ساڵانی 1960-
بۆ 1980 کاندا هاته‌ بون دوای ئه‌وه‌ی شه‌پۆلی 

یه‌که‌م کورتی ‌هێنا. شه‌پۆلی دوهه‌م فه‌زایه‌کی تری 
‌دروست کرد بۆ شیکاری و دیبه‌یت کردنی بێ مافی 

و ژیرده‌سته‌یی ژنان.
ئه‌م شه‌پۆله‌ فێمینیستی یه‌ که‌ له‌دوای جه‌نگی 
ڤێتنام وساڵه‌کانی شه‌سته‌کانه‌وه‌ سه‌ریهه‌ڵدا له‌ 

ئه‌مریکا. ژنان زۆرتر له‌ دژی جیاکاری جێنده‌ری 
و ژێرده‌سته‌یی و جیاوازی چینایه‌تی وپیاوسالاری 

وه‌ستانه‌وه‌.. ئه‌وه‌ی گرنگ بوو له‌م شه‌پۆله‌دا ، 
پشت به‌ستن بوو به‌ کۆمه‌ڵێک ئایدیۆلۆجی و فیکر 

و تیۆری ، زانستی کۆمه‌ڵناسی، سایکۆلۆژی ، 
ڕه‌خنه‌ی ئه‌ده‌بی، فه‌لسه‌فه‌. هه‌روه‌ها پرس خستنه‌ 
سه‌ر سێکسیزم و جیاکاری جێنده‌ری و نایه‌کسانی 

و ده‌ست درێژی جنسی. 
که‌سایه‌تی ونوسه‌ری فێمینیست )کارۆل هانیسچ( 

دروشمی ئه‌وه‌ی »شه‌خسی یه‌ سیاسی یه‌» یان 
چاکتر وایە بڵیین )ئەوەی کەسیە سیاسیە( 

فۆرموله‌ كرد،‌ که‌ به‌شێك له‌ شه‌پۆلی دووهه‌می 
فێمینیزم هاوته‌ریب بوو له‌گه‌ڵ ئه‌م تیۆره‌.‌‌ لێره‌وه‌ 

گرنگ بووشیکاری ژێرده‌سته‌یی ژنان بكرێت و 
پێیان وەهابوو نایه‌کسانی کولتوری و سیاسی 

ژنان په‌یوه‌ندی ڕاسته‌وخۆیان پێکه‌وه‌ هه‌یه‌. ژنان 
هه‌وڵیانده‌دا مافی خۆیان له‌کۆنتێکستێکی سیاسیدا 
سه‌یر بکه‌ن،  په‌یوه‌ستی بکەن به‌ستره‌کتوره‌کانی 
ده‌سه‌ڵات وپیاو سالاری وسێکسیزمه‌وه‌.  ده‌ستیان 
بۆ زۆر پرسی گرنگ برد که‌ پێشتر شه‌پۆلی یه‌که‌م 
ئه‌م کاره‌ی نه‌کردبوو، وه‌ تیۆریزه‌ی ژێرده‌سته‌یی 

ژن و مانایاکی تریان به‌خشی به‌ فێمینیزم. 
دیاره‌ ئه‌م شه‌پۆله‌ش له‌گه‌ڵ کۆمه‌ڵێک که‌م 
وکوڕی به‌ره‌و ڕووبوونەوە. بۆ نمونه‌ که‌وتنه‌ 
به‌ر ڕه‌خنه‌ی ژنانی ڕه‌ش پێست له‌ ئه‌مریکا و 

به‌ریتانیا و هه‌روه‌ها ژنانی هیندی و ئه‌وانی تر 
که‌ گوایه‌ فێمینیزمی خۆرئاوائه‌زمونه‌کانی ئه‌وانی 
له‌به‌ر چاو نه‌گرتوه‌ که‌ ئه‌وان دوو جار چه‌وساوه‌ 
بوون وه‌ک ژن و وه‌ک ڕه‌ش پێستیش. وه‌ خۆیان 

که‌وتنه‌ تیۆریزه‌ کردنی ئه‌زمونه‌کانی خۆیان و 
قوتابخانه‌ی فێمینیزمی ڕه‌ش یان بنیاد ناو لێره‌وه‌ 
کۆمه‌ڵیک شیکاریان له‌سه‌ر ئه‌زمونی خۆیان کرد. 

وه‌ ژنانی هیندی و به‌ناوباگرینیتان گایاتری 
سپیڤاک و هاورێکانی مه‌درسه‌ی سه‌ب ئالترن 

سته‌دی یان دامه‌زراند و وه‌کوو ژنانی ژێر ده‌ستی 
کۆلۆنیالیزمی خۆرئاوا له‌سه‌ر ئه‌زمونی خۆیان 

قسه‌یان ده‌کرد. له‌ده‌ره‌وه‌ی ئه‌و لێکۆڵینه‌وانه‌ی که‌ 
ژنانی سپی خۆرئاوا له‌سه‌ر ژنانی ئه‌م ناوچه‌یه‌ 
به‌رهه‌میان هێنابوو وه‌ وێنایه‌کی نادروستی له‌ 

ئه‌زمون و ژیانی ژنان نیشان به‌ خوێنه‌ری خۆرئاوا 
ده‌دا.

شه‌پۆلی سێهه‌م: ئه‌م شه‌پۆله‌ له‌ ساڵانی 1990 
کان دا سه‌ری هه‌ڵدا و ئاماژه‌ بۆ ترێند و ڕه‌هه‌ندی 

جیاواز ده‌کات له‌ فێمینیزمدا. ئه‌مه‌ وه‌کو به‌رده‌وامی 
وه‌ هه‌روه‌ها وه‌ڵامێک بۆ فه‌شه‌له‌کانی شه‌پۆلی 
دوهه‌م سه‌یرده‌کرێ.ئه‌مان پرسه‌ گه‌وره‌کانیان 
که‌متر بۆ گرنگ بوو و زۆر گرنگیان پێنەدەدا، 

هەروەها که‌وتنه‌ تیۆریزه‌کردنی کۆمه‌ڵێک چه‌مک 
و پرسی تر وه‌کو )ڕه‌گه‌ز، سێکسوالیتی، مافی 
که‌مینه‌ ، هۆمۆسێکسوالیتی،..هتد(. دیاره‌ ئه‌م 

شه‌پۆله‌ش چه‌ندین ترێندی تری له‌خۆ گرت. به‌ڵام 
کار و هزری فێمینیسته‌کانی شه‌پۆلی دووهه‌م 

تا ئه‌م ساته‌ش گرنگی خۆی هه‌یه‌. هه‌ندێک له‌ 
فێمینیسته‌کانی ئێستا تیۆره‌ی ئینته‌رسێکشناڵیتی 

یان بنیاد نا بۆ ده‌رباز بوون له‌م که‌لێنه‌ که‌ 
فێمینیزمی پۆست مۆدێرن دروستی کردوه‌. بۆ نمونه‌ 

به‌ پێی ئه‌م تیۆره‌ تازه‌یه‌ ژنان ده‌کرێ چه‌وساوه‌ 
بن به‌ده‌ست زۆر کێشه‌وه‌ له‌وانه‌ مه‌سه‌له‌ی چین، 

جێنده‌ر، نه‌ژاد، وه‌ کۆمه‌ڵێک هۆکاری تر و ناکرێ 
ته‌نها یه‌ک لایه‌نه‌ سه‌یری چه‌وسانه‌وه‌ بکرێ. 

ژنان و چالاکیی مەدەنی

نووسین:شەونم هەمزەیی
چالاکی مەدەنی یەکێک لە رێگاکانی گەیشتن بە 

ماف و داخوازیە سیاسی و کۆمەلایەتیەکانە بە 
ڕێگەیەکی دوور لە توندوتیژی و خوێن ڕشتن.

واتە ئەو کەس و لایەنە سیاسیانەی کە باس لە 
خەباتی  مەدەنی دەکەن هزری ئەوان بۆ گەیشتن بە 

ئامانجەکانیان گرینگیدان بەم چەشنە لە خەبات 
و بردنە پێشی هاوکات لە گەڵ شێوازەکانی دیکەی 

خەباتە و زۆر کەسیش هەن کە تەنیا پشت بەم 
شێوازە لە خەبات دەبەستن.

ئەگەر بۆ ڕابردوو بگەڕێینەوە دەکرێ ئاماژە بە 
چەندین نموونە لە ئاستی جیهانی دا بکەین کە 

چەندین کەسایەتی و لایەن هەوڵیان داوە لە رێگای 
چالاکی مەدەنی بە ویست و داخوازیەکانیان بگەن 
کە بێگومان لەم پێوەندییەشدا ژنان ڕۆڵ و دەوری 

بەرچاویان هەبووە.
لە رۆژی 8ی مانگی مارسى 1857 ى زائینی ، 
ژنانی نیویورک خۆپیشاندانێکى گەورەیان دژى 

چەوساندنەوەى لە ڕادەبەدەر و کارى تاقەت 
پرۆکێنى 12 کاتژمێرى و هەروەها بۆ وەدەست 
هێنانی مافى دەنگدان بۆ ژنان وه ڕێ خست و 

دەنگی خەباتگێرانە و پڕ خرۆشی خۆیان بە 
گوێی هەموو خەڵکی دونیا گەیاند. ئەگەرچى 

داخوازیەکانى ئەوان لەو قۆناغه دا وەدى نەهات 
، بەڵام سەرەتایەک بوو کە لە بەردەوام بوونى 

خۆیدا ، ئەم رۆژە مەزنەى کردە خاڵێکی گرێنگ لە 
مێژووى خەباتى ژنان لە جیهاندا . 

یه کێک له و ژنه خه باتکارانه ی که زۆربه ی 
ته مه نی ژیانی بۆ خه بات له دژی چه وساندنه 
وه ی ژنان و ده سته به رکردنی مافی یه کسانی 

ژنان ته رخان کرد "کلارا زێتکین" بوو، کلارا 
زێتکین له یه که مینی ئه و ژنانه بوو که خەباتیان 

بۆ دەستەبەرکردنی مافی یه کسانیی ژنان ده کرد.
هەروەها دەتوانین ئاماژە بکەین بە خاتوو رۆزا 

پارکسی خەڵکی شاری مۆنتگمری ولایەتی ئەلبامای 
ئەمریکا کە کاری بەرگدروو بوو، رەش پێست بوو.

خاتوو روزا لە )١٩٥٥/١٢/١( کاتێک کە سواری 
پاس دەبێت یەکێک لەو ژنانە بوو ملکەچی 

یاسای دەسەڵاتی ناوندی نەبوو، کەدەبوایە رەش 
پێستەکان ئەو کورسیانەی لەسەری دانیشتوون 

بۆ سپی پێستەکان چۆلی بکەن. کە بووە هۆکاری 
دەستگیر کردنی رۆزا، کە دەرئەنجامی بایکۆتی 

پاسەکانی لێ کەوتەوە و، چەندین چالاکیی 
مەدەنی لە لایەن رەش پێستەکان وەڕێ خرا 

کە یەکێک لەم چالاکیانە بڕیاریاندا کە سواری 
پاسەکان نەبن و بە پێیان هاتووچۆ بکەن. کە 

ئەمەش بووە هۆی ئەوەی بەشێک لە شوفێرەکان 
کارەکانیان لە دەست بدەن و بەم جۆرە ململانێکی 

دوور لە توندوتیژی بۆ پیادەکردنی مافی مرۆڤ 
دەستی پێ کردو لە سالی ١٩٥٦ دادگای باڵای 

ئەمریکا یاسای جیاکردنەوەی رەش و سپی بە 
پێشێل کردنی دەستوور دانا.

بە ئاوڕدانەویەک لە ئێران، بە هۆی ئەوەی 
کە بە درێژایی مێژوو ئەو دەسەڵاتانەی کە 

هاتوونە سەر کار، کەش و هەوایەکی ئازادانەو 
دیموکراتیکیان نەبووە کە کاروباری خەڵکی 

وڵاتەکەیان بەڕێوە ببەن.
دەسەڵات هەر ناڕەزایەتییەکی ئاشتیخوازانەو 

مەدەنیی خەڵکی، بەتوندترین شێوە وەڵام 
داوەتەوە، بەڵام خەڵکی مافخوازی ئێران هەوڵی 
ئەوەیان داوە بە درێژەدان بە چالاکی مەدەنی ، 

ناڕەزایەتی خۆیان بەرامبەر بە دەسەڵات بنوێنن و 
بتوانن بەشێوەیەکی ئاشتیخوازانە و بە کەمترین 

تێچووی مادی و مەعنەوی، کاریگەری زیاتر بخەنە 
سەر ناوەندی دەسەڵات.

ئه گه ر ده هه ی 70 ی هه تاوی به قوناغێکی 
ده سپێک بزانین بۆ گه شه ی خه بات وچالاکیی 

مه ده نیانه له رۆژهه ڵاتی کوردستان به شێوه ی 
به ربڵاو و شوێندانەر، به ئاوڕدانه وه یه کی خێرا 

دێته ده ستمان که له چوارچێوه ی ده سه ڵات و 
سیاسه تی کۆماری ئیسلامی نیشان له به رزبوونه 
وه ی ئاستی وشیاری و ویستی کۆمه ڵانی خه ڵکی 

کورده. 
دوابه داوی  هاتنە سەرکاری رێژیمی کۆماری 

ئیسلامی له ئیران، ڕێگه ی هه رچه شنه جموجۆڵی 

سیاسی و مه دهنی و فه رهه نگی داخرا. به ڵام له 
سه رده مێکی هاتنە سەرکاری رێفۆرمخوازەکان  

به هاتنه ئارای که شێکی به نیسبه ت ساڵانی 
ngo پێش خۆی کراوه تر، کۆمەڵێک ڕێکخراو و

ناحووکمی ئاتنە ئاراوە . که له زۆر باره وه 
کاریگه ریی وشوێندانەرییان لە سه ر بیرو هزری 

کۆمه ڵگه دانا کە چالاکانی ناوخۆی رۆژهەڵاتی 
کورستان بە باشی لەم دەرفەتە کەڵکیان وەرگرت و 
توانییان ئاڕاسته یه کی نوێ  به خواست و ویستی 
میللی و فه رهه نگی کورد له ڕۆژهه لاتی کوردستان 

ببه خشن.
لەم پێوەندییەدا ئەنجومەنە ئەدەبی و فەرهەنگی 

و کۆمەڵایەتی و ژینگە پارێزییەەکان رۆڵیکی 
بەرچاویان لە کاریگەری و شوێن دانان لە بیرو 

هزری تاکەکانی کۆمەلگادا هەبوو.
بێ گومان له م بزاڤه دا هاتنه مه یدانی کچان 
و ژنان له ئه وپه ڕی به ربه ستی کۆمه ڵایه تی 

وسیاسی ناکرێت نادیدە بگیرێت کە دەتوانین بڵێن 
بە بەشداری بەرچاویان پشکی شیریان بەرکەوت. 
لەگەڵ ئەوەی ژنان جگە لە کێشەی سیستماتێکی 

دەوڵەتی لەگەڵ چەندین کێشەی کلتوریی داخراوی 
کۆمەڵگا دەست و پەنجە نەرم دەکەن. بەڵام توانیان 
ئەوە بسەلمێنن کە گەیشتن بە ئاسۆیەکی روون بە 

بێ بەشداری و هاوبەشیی ژنان بەدی نایەت.
ئەمرۆکە رۆلی بەرچاوی ژنان لە چالاکیە 

جەماوەری و مەدەنیەکانی رۆژهەلات، لە هەموو 
بوارەکانی ئەدەبی و فەرهەنگی و ژینگەپارێزێ و 

هتد، سەلمێنەری ئەو راستیەیە کە ژنانی کورد لە 
ئێراندا چیتر بە نیسبەت چارەنووس و گەیشتن 
بە مافەکانیان کەمتەرخەم نین و بە شێوەیەکی 

ئاکتیڤ لە مەیدان دان.
دەتوانین بڵێین کوردستان پێشەنگی چالاکی 

مەدەنییە کە بێ شک هیچ یەکێک لەم چالاکیانە 
بێ بەشداری و ڕۆڵی بەرچاوی ژنان بەڕێوە 

نەچووە.  وەکو نموونەی هەنووکەیی دەتوانین 
ئاماژەیەک بکەین بە بەرخۆدانی ژنانی کوردستان 

بۆ بەدەستهێنانی مافەکانیان کە دژی یاساکانی 
کۆماری ئیسلامی وەستانەوە. ژنان و کچانی کورد 
لە رۆژهەڵاتی کوردستان لە زۆرێک لە بوارەکانی 

ئەدەبی، فەرهەنگی، ژینگەپارێزی و وەرزشی و 
جموجۆڵی خوێندکاری و بەشدارییان لە خەباتی 
سیاسی نەتەوەیی لە ریزی هێزە سیاسییەکاندا 

دەرکەوتنی بەرچاویان هەیە. 
لەم پێوەندییەدا ئاماژەدان بە هاتنە مەیدانی 

کچان و ژنانی شاری مەریوان لە بوارە 
جۆراوجۆرەکان دا جێی دڵخۆشی و هیوا هومێدە 

کە یەکگرتووانە و بە شێوازێکی مەدەنی و 
جەماوەری هاتوونە مەیدان. بۆ نموونە بەشداری 
بەرچاویان لە هەوڵە ژینگە پارێزییەکان، شانۆی 

سەر شەقام و راوەستان بەرانبەر بە فتوایەکی 
کۆنەپەرەستانی پیشنوێژی ئەم شارە بەرانبەر بە 
دووچەرخەسواریی کچان، نیشانەی چالاکبوون و 

لەمەیداندا بوونی ژنان و کچانی ئەم شارە هەردەم 
پێشەنگەیە.

 کەمپەینی “سێشەممەی بێ ماشێن” لە 
ماوەی چەند ساڵی رابردودا هەوڵێکی چالاکانی 

ژینگەپارێزیی مەریوان بووە بۆ رێزگرتن لە ژینگە 
و هەوای خاوێن. کە بەشداریی بەرینی کچان و 

ناڕەزایەتیی کچانی دوچەرخەسواری ئەم شارە کە 
بۆ دژایەتی بەرانبەر بە قسەکانی ئیمام جومعەی 
شار، دەسەلاتدارانی تورە کرد، تا دوا جار هێزە 
ئینتزامیەکان بەرەنگاری ئەو هەنگاوە مەدەنییە 

بوونەوە و پێشیان بە بەشداریی ژنان لەو 
کەمپەینەدا کرد.

 سەبارەت بە گرینگیی چالاکی و به شداری ژنان 
له ڕێکخراوه مه ده نییه کان، ده توانین بڵێین؛ 
هه ستانه وه ی ژنانه له سه ر ئیراده و ویستی 

خۆیان بۆ گه شه ی فه رهه نگ و هونه رو هه روه 
ها هێنانه سه رشه قامی داواکارییه ڕه واکان  به 

شێوه ی مه دهنیانه.
ڕێژی به شدرایی  ژنان و کچانی کورد لە 
شێوازەکانی خەباتی مەدەنی لە ڕۆژهه ڵاتی 

کوردستان دڵخۆشەکەر و جێی هیواو هۆمێدە. بەلام 
پێویستە زیاتر لەوە خۆیان دەربخەن و بیسەلمێنن 

کە لە خەبات دژ بە کۆنەپەرەستی و سیاسەتی 
سەرکوت و داپڵۆسین دا شان بەشانی پیاوان 

خۆیان بە خاوەن ئیرادەو باوەڕ بە بەختەوەری 
دەزانن.

هەرچەندە زاراوەی مرۆڤ, هەر دوو ڕەگەزی 
نێر و مێ دەگرێتەوە، لە سەرەتای مێژووە ئەو 
دووانەیە وەک دوو توخمی جیاواز و دژ بەیەک 

سەیر کراون و باس و لێکۆڵینەوەیان لەسەر 
کراوە، جا گەرچی هێندێک لە مێژووناسان و 

ئەنتروپۆلیژستەکان سەرەتای چاخەکانی مێژوو، 
بەسەردەمی زێڕینی ژن دادەنێن وکۆمەڵگاکان بە 

ناوی کۆمەڵگای دایک ناوزەد دەکەن، بەڵام دوای 
ماوەیەکی کەم خەنجەر و شمشیرو دارەدەستی 

پیاو، ئەو دەسەڵاتە لە ژن بە زۆری زۆردار 
دەستێنێتەوە وتا ئەو ساتە وەختەش لە زۆر 

کۆمەڵگا و کلتوردا، ئامادە نییە دەست بەرداری 
ئەو پایە و مەقامە نێرسالارییەی خۆی بێت.

بێگومان کۆمەڵگای کوردەواری خۆشمان لەم 
بۆچوون و دیاردەیە بەدەر نەبووە، بەڵام بەبێ 
ڕییایی و چاوبەست کردن، لە دێرینەوە ژنانی 

کوردەواری، بەهەوڵ و خەباتی خۆیان توانیویانە 
پێگەیەکی شکۆدار و جوامێرانە بۆخۆیان ساز 
بکەن. ئەمەش مانای ئەوە نیيە، ئەو مەقام و 

پێگەیە بە خۆشی وئاهەنگ گێران وەدەست هاتبێ، 
بەڵام هەرچۆنێک بێ ئەوان کەسایەتی خۆیان بە 

شێوەیەک لە میژوودا تۆمار کردووە کە تەواو 
جیاوازن لەگەڵ ئەو ماف و ئەرکانەی ژنان لە 

کلتوورەکانی دراوسێدا هەیان بووە.
لە زۆر ناوچە و دەڤەر و هەرێمی کوردستاندا، 

ژن خاوەن دەسەڵاتی سەربازی و فەرمانرەوایی 
دیوەخان ومەقام بووە. ڕۆژهەڵات ناسەکان 

پیش کوردەکان, شایەتی  بۆ زیرەکی و بوێری 
و ئازایەتی و دەستڕەنگینی ژنی کورد دەدەن. 
تەنانەت ئایینەکانیش سەرەرای ئەو هەموو 
دەسەڵاتە ڕۆحی و ماددیەی کە هەیان بووە، 

نەیان تووانیوە بەگشتی ژنی کورد بەم شێوە ڕا 
بێنن وەك خوازیار بوون، هەر بۆ نموونە لە هێچ 
سەردەمێکدا لە هەموو کوردستاندا ژنی لادێی عەبا 

و چارشێو و چارۆگە بەسەر نەبووە و هەمیشە 

وەک پیاو ڕەفتاری کردووە ومامەڵەی لەگەڵدا 
کراوە.

لە سەدەی بیستەمدا، لەگەڵ گۆڕانکارییە 
مەزنەکانی بوارەکانی ژیان وکۆمەڵگا لە ڕووی 
فیکری و ڕۆشەنبیری و سیاسی و کۆمەڵایەتی 

ئابوورییەوە، لەگەڵ دەسپێکی سەردەمی شۆڕش 
و ڕاپەرین وخەبات لە پیناو ئازادی وسەربەستی 

مرۆڤ و نیشتمان، ژنانیش بە گوێرەی کات و 
شوێن, ئەندامێکی کارای ئەم گۆڕانکارییانە بوون و 

ڕۆڵیان لە هی هاوڕێ پیاوەکان کەمتر نەبووە.
لە هەموو پارچەکانی کوردستان ئەوان نەک هەر 

وەک پشتیوان و پشت وپەنا، لە تەک پیاوەکان 
کەوتنە کارو کۆمەک کردن، بەڵکو،هەمان ڕۆڵی 

پیاویان وەرگرتوە و ئەو چەکەیان کردؤتە شان کە 
باوک و براو هاوسەرەکانیان لە شانیان كردووە. 

بۆیە ژنی کورد وەک پیاوی کورد لە زیندان و 
بەندیخانەکانی حکومەت و ڕێژیمە داگیرکەرەکانی 

کوردستان، جەسوورانە ڕووبەرووی دوژمن 
دەبوونەوە ولە هەرچوارپارچەی کوردستان، ژنی 

کورد لە تەنیشت باوک و برا و هاوسەرەکەی، 
چۆتە سەر کورسی سێدارە و مێژووی کوردایەتی 

پڕ سەروەریی و سەربڵندی بۆخۆیی و نەتەوەکەی 
تۆمار کردووە و ڕیزبەندی ناوی ژنانی شەهیدی 
کورد، هیچ لە ریزبەندی ناوی پیاوانی شەهیدی 

کورد کەمتر نییە، ئەگەر لە هێندیک شوێندا 
پتریش نەبێ.

ئەوەی لیرەدا دەبێ ڕۆشنایی بخرێتەسەر و 
جوانتر بەدیار بخرێت، نرخاندن و بەرزڕاگرتنی 

پێگەی ژنی کوردە لەم چاخە نوێیەدا کە تەواو 
جیاوازی هەیە لەگەڵ سەرجەم چاخەکانی 

پێشووتر.ئەم سەردەمە بە زانستی تەکنۆلۆژیا و 
هێزی دەسەڵاتی سیاسی و وزەی هزر و مەعریفەی 
هاوچەرخ بەرێوە دەچێ. وەسیلە و ئامراز و چەک 

و تفاقی شۆڕش و خەبات و تێکۆشان گۆڕاون. 
خۆشبەختانە ژنی کورد زۆر بە هۆشیاريی و 

شارەزاییەوە لەگەڵ ئەو گۆڕانکارییە خێرایانەی 
سەردەم هەنگاوی ناوە و پێیان ئاشنا بووە.

ئەوەی دەیخوێنێتەوە مەدح و ستایش 

چاخێکی نوێی ژنایەتی و پێشمەرگایەتی لە کوردستاندا

وپێداهەڵگوتن نییە، بەڵکو بەراستی, وحەقیقەتی 
هەست پێکراوە. ژنانی کورد لە زۆربەی خوێندنگا 

و پەیمانگا و زانکۆکانی وڵاتانی رۆژئاوای 
پێشکەوتوو، پێشەنگ و ڕابەڕن، خاوەنی 

بڕوانامەی باڵا وشارەزای تەکنەلۆژیا وزمانزانی 
باشن. ئەمانە هەمووی بەخێر و قازانجی 

نەتەوایەتی بۆ کوردستان و کۆمەڵگای کوردەواری 
دەگەرێتەوە. تەنانەت لە هەر چوار پارچەی 

کوردستاندا سەرەرای هەموو کۆت و پێوەند و 
سندم و زنجیرێک، ژنانی کورد زۆر زیرەکانە 

خۆیان بە تەکنۆلۆژیای سەردەم ئاشنا کردووە، 
وەک چۆن لە شاخ و کەژەکاندا چەک بەدەست 

دیفاع لە خاک و نەتەوە دەکەن، ئەوە لە ڕێگەی 
میدیا و ئینتەرنێت و کاری ئەدەبی هەمان شەڕ 
دەکەن و لە زۆربەی بوارەکانی میدیاکاری وەک 

ڕۆژنامە نووسی و بێژەر و هونەرمەند وچالاکوان، 
ڕۆڵی بەرچاویان هەیە. لە تۆڕە کۆمەڵایەتییەکان 

ونووسین و پەخشکردنی کتێب و گۆڤار و 
ڕۆژنامە، جێ پەنجەیان دیارە.لە کایە ئیداری 
و فەرمانڕەواییەکاندا وەک کارمەند و بەرپرس 

و کارگێرو کاربەدەست سەرکەوتووانە کارو 
بەرپرسایەتیی خۆیان جێبەجێ دەکەن.

ژنانی کورد لە ئیمرۆ، وەک مامۆستا و دکتوور 

و پەرەستار و کارمەند وئیشکەر، هاتوونەتە 
گۆرەپانی خەبات, ئەوە جگە لە ئەرکە کلتووری 

و خێزانی و کۆمەڵایەتیەکانی سەر شانیان لە 
دایکایەتی و پەروەردە کردن و خزمەتکردنی 

هاوسەرو میوان و ماڵداری کردن و بەڕێوەبردنی 
ئیش و کاری ڕۆژانەی ماڵ.

بەڕاستی ئەم چاخە نوێیەی ئەم هەزارەیە بۆ 
ژنی کورد، وەکو ژن و پێشمەرگە و مرۆڤ زۆر 

قورس و گران و دژوارە، بەڵام جوانيی و پیرۆزيی 
و شکۆداريی ئەو ژنانە لەوەدایە کە بۆ دۆست 
و دوژمن، بەبەر چاوی میدیاکانی جیهانەوە 

سەلماندیان کە لە نێو هەموو ژنانی دونیادا، 
ئیمڕۆ نووخبەیەک لەوان هەیە پێیان دەلێن ژنانی 

کوردستان کە لە ژنایەتی و پێشمەرگایەتیدا، 
تاجی زێرینیان ناوەتە سەری خۆیان. ئەمەش 

بە ئارەقە و فرمێسک و خوێن و رەنج وخەباتی 
خۆیانە.ئەو خوێن و خەباتەی کە تەنیا وتەنیا 

خۆیان دەتوانن پێشکەشی وڵاتەکەیان و مرۆڤایەتی 
بکەن.

لێتان پیرۆز بێ چاخی نوێی ژنایەتی و 
پێشمەرگایەتی... ژنانی ئازاو نازداری کوردستان.

نووسین:شلێرمەحموودی
قسەکردن لەسەر ژن و کێشەی ژن و هەست کردن 

بە ئازارەکانی ژن و باوەڕهێنان بە مافەکانی لە 
لایەن تاکەکانی کۆمەڵگەوە یەکەمین دەروازەیە 

بۆ چارەسەرکردنی مەسەلەیەکی دێرینی مێژووی 
مرۆڤایەتی کە ئەویش مەسەلەی ژن و پێشێلکردنی 

مافەکانییەتی ، دەرک پێکردن و هەستکردن و 
داکۆکیکردنیش لە کێشەی ژن و هەوڵدان بۆ بەدیهێنانی 

مافەکانی تەنها لە ئەستۆی ژن خۆی دا نییە و بە 
تەنها بە هەوڵ و کۆششی ئەویش چارەسەر ناکرێت، 
بەڵکو دەبێت سەرجەم تاکەکانی کۆمەڵگا لەم ئەرک و 
هەوڵەدا بەشداربن، ژن لە دێرینترین سەردەمەکانەوە 
لە کارکردن دا لەگەڵ پیاو بەشداری کردووە، لایەکی 

هەموو ئەو کارانەی هەڵگرتووە کە پەیوەندییەکی 
توند و تۆڵی بە ژیانی خێڵەکی و خێزانییەوە هەبووە 
و لە هەموو ناوچەکانی سەرزەوی دا ژن فاکتەرەکەیە 

و یەکەمینییەکانی بڵاوبوونەوەی کۆمه‌ڵیک مرۆڤ 
بووە، ئەگەر ڕۆلی ژن نەبووایە له‌ کارکردن و 
رێکخستی کاروبارەکانی خیزان دا پیاو بەتەنها 

نەیدەتوانی ڕێگا وشوێنی خۆی لەسەر زەوی ببرێت 
یان ئاشکرای بکات. بۆ پیاوان ڕابردووترین چەک 

بووەو قەڵغانێک بووە لە بەهێزترین قەڵغانەکان، 
هاندەرێک بووە لە هاندەرە یەکەمیینەکان. یەکەمین 
جوتیاری سەر زەوی بووە، چون ئاشکرای کردووە 

چۆن دانەوێڵە دەڕوێت و بەر دەدات، ئەمە لە جیهانی 
کۆن دا. بناغەی یەکەمینی بووە لە جیهانی نوێ دا، 

جێگای سەرسوڕمانیش نییە لە دۆزینەوەی ئاگر و 
دانانی شێوازەکانی کشتوکاڵ بوونه‌ هۆی دامەزراندنی 

شارستانییەتی ئێستا، ژن بەدوای هانگاوەکانی 
پێشکەوتن دا ڕۆیشتووە و هاوکاتبووە لەگەڵ هەوڵ 

و کۆششی پیاو بۆ گەیشتن بە مەدەنییەت. ژن بە 
درێژایی چەندەها سەدە ئەوەندە بەدەست توندوتیژی 
پیاوە وه‌ ناڵاندوویەتی کە لە ئەژمار نایەت. بۆیەکم 

جار ژن لە مێژوو دا بۆ داواکردنی مافە ڕەواکانی 
خۆی بەرەنگاربوونەوەیەکی بەرفراوانی ژنانی دژی 
نایەکسانی و دادپەروەری دژی ژنان کە مێژووەکەی 

دەگەڕێتەوە بۆ ٨ ی مارسی ١٨٥٧ هاتنە سەر شەقام. 
ژنانی کرێکار لەکارگەی ڕستن و چنین بەمەبەستی 
زیادکردنی نرخی زەحمەتەکانیان و کەمکردنەوەی 

کاتژمێری کارکردنیان، ڕێزگرتن لە کەرامەتیان لەگەڵ 
بەرەنگاربونەوەی توندی پۆلیس ڕوبەڕوو بوونەوە، 

بەڵام تێکۆشانی ژنان لەو ڕاستایەدا و هاتنەدەنگی 
ژنانی وڵاتانی ئەوروپا لەگەڵ بەفەرمی ناسینی ڕۆژی 

٨ مارس لە کۆنفڕانسی دووەمی ئینتەرناسیۆنال 
سوسیالیست دا داخوازییەکانی ژنان دەچێتە قاڵبێکی 

ترەوە و هەم لە ئاستی جیهان دا، لەئاکام دا ئەو 
بەردەوام بوونەی بووە هۆی ئەوەی کە لەساڵی ١٩٧٥ 
دا ڕێکخراوی نەتەوە یەکگرتوەکان ٨ ی مارسی وەک 

ڕۆژی جیهابی ژنان دیاری کرد. دیاریکردنی ٨ ی مارس 
یەکێکە لە دەسکەوتە مێژووییەکانی تێکۆشانی ژنان. 

سەڕهەڵدانی بزوتنەوەی ژنانی کورد مێژووی دەسەڵات 
و ڕامان و بیرکردنەوە و زانستخوازی ژنی کورد لە 

ڕووی مێژوییەوە پێش ژنانی عەرەب کەوتووە، بەڵام 
لەبەر ئەوەی کورد بایەخی بە مێژووی ژن نەداوه‌ 
گرانترین شت لێکۆلینەوەیە له‌ بارەی ژنی کورد 

چونکە هیچ سەرچاوەیەک دەست ناکەوێت کە پشتی 
پێ ببەسترێت و بمانگەیەنێت بە ڕاستییەکان، بەڵام 

دەتوانین بڵێین لەگەڵ دروست بوونی بزوتنەوەی 
سیاسی و کۆمەڵایەتی و زانستی و فێمینیستەکان 

دا بەر لە جەنگی جیهانی یەکەم و دواتریش ئەوەی 
ژنی کورد کردوویەتی جێگای سەرسوڕمانە، لەناو 
نەتەوەیەک دا کە نەخوێندەواری و باری خێڵەکی 

و فیودالیزم باڵی بەسەردا کێشابێت و ژن بتوانێت 
بگات بەو ئاستە بەرزەی فه‌رمانڕەوایی زانست و 

سیاسەت، ئەو توانایەی ژنی کورد لەوکاتە دا گەڕیدە 
ئەوروپیەکانی ئەوەندە سەرسام کردووە کە چەندین 
لێکۆلینەوە و بەدواداچونیان لەسەر کردووە و بەرز 
نرخاندوویانە. میژووی کورد سەدان ژنە شۆڕشگێرو 
خاوەن هەڵوێست و ڕوشنبیر و دانا و خوێندەواری 
لەخۆ گرتووە،لەوانەش عادیلەخانم، ولیەم خانی 

ئەردەلان، خانزادی میری سۆڕان ، عەپسەخانی نەقیب 
... کە بەشێک لەو ژنانی دوای مردنی مێردەکانیان 
فەرمانڕەوایی میرنشینەکانیان گرتۆتە ئەستۆ. ژنی 

کورد لەگەڵ بزوتنەوەی ژنانی جیهان دا خاوەن 
ڕێکخراوی ژنانە بووە لەدوای شەڕی یەکەمی جیهان 

و لە ساڵی ١٩١٩ بۆ یەکەم جار بە پێی زانیارو و 
سەرچاوەکانی مێژوو یەکەمین ڕێکخراوی ژنانی 
کورد لە ئەستەمبوڵ دامەزرێنراوە، کۆمەڵێک لە 

هاوسەرانی پیاوانی ناودار و ڕۆشنبیرو لە به‌هاری 
١٩١٩ کۆمەڵەی پێشخستنی ژنانی کوردیان دامەزراند، 

ئەرک و خەباتی ژن بۆ ڕزگاری نەتەوەیی 

ڕێکخراوێکی تر لە ڕۆژهەڵات دامەزرا ئەویش یەکیەتی 
ژنانی دێموکڕاتی کوردستانە و لە ١٥ ی مارسی ساڵی 
١٩٤٥ لەسەر دەستی دامەزرێنەری کۆماری کوردستان 
وشەخسی پێشەوا قازی محمد دامه‌زرا. سەرەتا ئەو 

رێکخراوە بەناوی یایان دامەزراوە، یەکەم بەرپرسی 
خاتوو مینا قازی هاوسەری پێشەوا قازی محمد 

بووە. دامەزراندنی یەکیەتی ژنان بەر لە ٧٠ ساڵ 
و لە هەناوی کۆمەڵگایەکی پیاو سالار ژنان هەم 

ئیزنی خوێندن و چوون بۆ قوتابخانەیان پێدرابوو، 
تەنانەت ڕێگایان پێدرابوو لە ڕێگەی تەشکیلاتی 
تایبەت بە خۆیان گۆڕەپانی سیاسی و خەباتیان 

بۆ واڵا کرا، هەر ئەو ستارتەش بوو کە ئەوکات بۆ 
خەباتی ژنان ڵیدرا و پشتیوانی لێکراو ژنان توانیان 

لە ڕۆژهەڵاتی کوردستان لە شکڵی جۆراوجۆردا لە 
مەیدان دابن. بەشێکی بەرچاو لە نەتەوەی جیهان کە 

ئیستا خاوەن دەوڵەت و سەروەرین لە ئاکامی قوربانی 
و لێبڕاوی ژنان لە پڕۆسەی خەبات و ڕزگاری دا به‌ 
ئامانج گەیشتوون. سووربوونی ژنانی ئەو نەتەوانە 

بریتی بووە لە ڕادانی داگیر کەر و گەڕاندنەوەی 
ئاو و خاکی نەتەوە بۆ خاوەنه‌ ڕاستەقینەکانی. لە 

مێژوو دا بە هەزاران ژنی قارەمان و شۆڕشگێر هەڵکه‌ 
وتوون کە بەشێکی دیاریان لە نەتەوەی ئێمەن، لەو 

سەردەمەی کە ژنە سەرکردەیەک هەڵکەوتووە هەم 
بزوتنەوەی ڕزگاری خوازی تین و گوڕی بەخۆیەوە 

بینیوە هەم بزاوتەکە زیاتر کەوتووەتەبەر سەرنجی 
گشتی. باشوری کوردستان یەکێکە لەو نموونانەی 

کە دەبێت هەموو ژنە کوردێک لە هەر چوار پاڕچەی 
کوردستان بارودۆخی خراپی ژنان بەر لە ڕزگاری 

باشووری کوردستان و ئالوگۆڕەکانی پاش حکومەتی 
کوردستان لە ژیانی ژن لەو بەشەی وڵاتەکامان 

لەبەرچاو بگیردرێت. بە سەرنجدان به‌ ئاستی 
بەرەوپێشچوونەکانی ژنان لە هەموو بوارە کۆمەڵایەتی 

و ئاینی و کلتوریەکان ........هتد. ژنان لە خەبات 
و داکۆکی کردن لە پرسە نەتەوەیەکان نکۆڵی و 

درێغیان نەکردووە، ژنانی پێشمەرگە شان بە شانی 
پیاوان لەسەنگەرەکانی پاراستنی کوردستان دا گیان 
دەبەخشن. وەبەردەوام ئامادەی خەباتن .کردنەوەی 

دەیان خولی کادری وسەربازی لەلایەن حکومەت 
ولایەنە پەیوەندیدارەکانیش بەلگەی حاشا هەڵنەگرن 
لە بەشداری و بە ئەرکی خۆزانینی ژن لە خەبات بۆ 
ئازادی نەتەوەکەی. ژنان لە رۆژئاوای کوردستان دا 
هێزی تایبەت بەخۆیان هەیەو ئەو خەباتەی ئەوان 

دەیکەن لە هەموو رووەکانەوە شانی داوە لە خەبات 
و خۆراگری پیاوان لە ناوچەکەدا دژی داگیرکەرو 

بێگانه‌. پێویستە لەسەر ژنان درێژه‌ بەو ئەرکە بدەن کە 
لەگەڵ پیاودا پێی هەڵساون و بەردەوامیش نوێیگەری 
و داهێنانی تێدا بکەن. ژنان لەناو ماڵ و فەرمانگەکان 

دا هه‌مان خەبات و ئەرک جێ بەجێ دەکەن کە 
پیاوان پێێ هەڵدەستن، ئەوەی جیاوازە و دەبینرێت 
تەنها لە ڕێژەی بەشداریکردنیان دایە،لە ناوەند و 

فەرمانگەکان دا. ناتوانین خەباتی ژنان تەنها لەوەدا 
کۆبکەینەوە کە لەبەرەی جەنگ دا شان بە شانی پیاو 
دەجەنگێت، بەڵکو پەروەردەکردنی نەوەیەکی هوشیار 

و تەندروست لەژێر ناوی دایکایەتی دا گەورەترین 
خەباته‌، خۆڕاگرییەکانی ژنێک لە غیابی مێردەکەی دا 
پەروەردەکردنی منداڵەکانی بە فرۆشتنی گیای بەهاری 
و کارەکەری لە ماڵ دا بۆ پەیداکردنی بژێوی خۆی و 

منداڵەکانی دەیکات گەورەترین خەباتە، چاوەڕوانی و 
دانبەخۆداگرتنی ژنانی بێ سەرپەرست و پاشماوەکانی 

جەنگ و ئەو نەهامەتیانەی بەسەر کورد دا هاتوون 
ئەگەر زیاتر نەبێت لە خەباتی چەکداری هیچی کەمتر 
نییە. کەوایە ژنانی کورد دەبێت خەبات لە پێناو پرس 

و مافە تایبەتییەکانی خۆیان گڕێبدەن لە پێناو ڕزگاری 
و سەربەخۆیی و بەدەوڵەت بوونی کورد. ئەوڕؤژەی 
کورد وڵاتەکەی لە ژێر دەستی رزگاری دەبێت، ئەو 

ڕۆژەی دەوڵەت دەسەڵاتی نەتەوەی دادەمەزرێ و دەبێتە 
خاوەن سەروەری، ڕۆژی سەرەتای هاتنەدی ژنی 

کوردە.

سروه‌ فه‌تاحی
ره‌نگه‌ بۆ زۆربه‌ی ئێمه‌ مه‌سه‌له‌ی »توندوتیژی 
له‌ چوارچێوه‌ی ماڵێدا« جۆرێک له‌ پێشێلکردنی 

مافی مرۆڤ بێ. به‌ڵام هه‌ن که‌سانێكیش که‌ تا 
ئێستا ده‌رکیان به‌و باسه‌ نه‌کردوه‌ و زۆر به‌ 

ئاسانی به‌ په‌نای دا گوزه‌راون. بنه‌ماڵه‌ وه‌ک 
سه‌ره‌کیترین رێکخراوی کۆمه‌ڵگه‌یه‌ک پێناسه‌ 

ده‌کرێ. له‌ بنه‌ماڵه‌دا هه‌ر ئه‌ندامێک رۆڵی تایبه‌تی 
خۆی هه‌یه‌ و وا چاوه‌ڕوان ده‌کرێ که‌ به‌ باشی 

به‌ڕێوه‌ی ببات. به‌ درێژایی مێژوو ئه‌و باسه‌ نه‌وه‌ 
به‌ نه‌وه‌ هاتوه‌ که‌ ئه‌رکی سه‌رشانی پیاوه‌ که‌ له‌ 

بواری ئابوورییه‌وه‌ بنه‌ماڵه‌که‌ی دابین بکات و 
هه‌روه‌ها ئه‌منییه‌تی ماڵ و بنه‌ماڵه‌که‌ی له‌ سه‌ر 
شان بێ و ژنانیش ئه‌رکیان تێرکردنی پیاو له‌ 

بواری سێکسییه‌وه‌ و کاری نێو ماڵ و منداڵداری و 
میوانداری بووه‌ و منداڵه‌کانیش ئه‌رکی کارکردن و 

خوێندنیان له‌ ئه‌ستۆیه‌ و له‌ هه‌مانکاتیشدا له‌ ژێر 
چاوه‌دێری گه‌وره‌کانی ماڵێدا ده‌بن.

له‌ کۆمه‌ڵگه‌ دواکه‌وتووه‌کان به‌تایبه‌ت ئه‌و 
کۆمه‌ڵگه‌یانه‌ی که‌ ئایینین و ئایین ده‌سه‌ڵاتداره‌ 

یان له‌و کۆمه‌ڵگه‌یانه‌ی که‌ ماره‌یی و ئه‌و پووڵه‌ی 
که‌‌ کاتی هاوسه‌رگیری به‌ بنه‌ماڵه‌ی کچه‌که‌ ده‌ردێ 

زیاتر پیاوسالاری به‌دی ده‌کرێ و پیاوان وه‌کوو 
حاکمێکی دیکتاتۆر له‌گه‌ڵ ئه‌ندامانی بنه‌ماڵه‌ 

هه‌ڵسووکه‌وت ده‌که‌ن. پیاوان ده‌سه‌ڵاتی ته‌واویان 
به‌ سه‌ر ژن و منداڵه‌کانی خۆیان دا هه‌یه‌ و هه‌ر 
بۆیه‌ کارکردن و چۆنیه‌تی کارکردنی ئه‌وان له‌ 

لایه‌ن باوکیان بۆیان دیاری ده‌کرێ و به‌ سه‌ریان 
دا ده‌سه‌پێ. له‌ لایه‌کی دیکه‌وه‌ توندوتیژییه‌کی که‌ 
به‌رده‌وام له‌ کۆمه‌ڵگه‌ دواکه‌وتووه‌کاندا به‌رامبه‌ر 

به‌ ژن ده‌کرێ و هیچ کاتیش وه‌ک توندوتیژی 
نێوی نابه‌ن »ده‌ستدرێژی سێکسی له‌ چوارچێوه‌ی 

ژیانی هاوبه‌ش دایه‌»، تا کاتێک که‌ پیاو له‌ 
بواری ئابووری و ئه‌منییه‌تییه‌وه‌ ژن دابین ده‌کا 

ئه‌و ژنه‌ مافی »نا« کوتنی له‌ کاتی سێکس دا نیه‌ 
و »ده‌ستدرێژی سێکسی له‌ ژیانی هاوبه‌ش«دا 
نه‌ک ته‌نیا له‌گه‌ڵی ئاشنا نین به‌ڵکوو به‌ مافی 
خۆشیانی ده‌زانن که‌ هه‌ر کات بیانهه‌وێ له‌گه‌ڵ 

ژنه‌که‌یان پێوه‌ندی سێکسیان هه‌بێ.
ئه‌و رۆڵ و ئه‌رکانه‌ که‌ به‌ مافی بنه‌ماڵه‌ داندراوه‌ 

راسته‌وخۆ بۆته‌ یاسا و مافی تاکه‌کان و به‌شێک 
له‌ کلتوور. بۆ نموونه‌ له‌ هاوسه‌رگیریدا له‌ 

توندوتیژی له‌ چوارچێوه‌ی ماڵێدا

زۆربه‌ی کۆمه‌ڵگه‌کان مافی ته‌ڵاق به‌ پیاو دراوه‌، 
واته‌ پیاو هه‌ر کات که‌ بیهه‌وێ له‌ ژنه‌که‌ی جیا 
ده‌بێته‌وه‌ یان ژنێکی دیکه‌ دێنێته‌ نێو ژیانییه‌وه‌ 
و له‌و حاڵه‌تانه‌دا نه‌ ته‌نیا هیچ که‌س ناتوانێ 
به‌ پێشێلکه‌ری مافی ژن ناوی ببا به‌ڵکوو هیچ 

یاسایه‌کیش نیه‌ که‌ به‌ره‌نگاری بێته‌وه‌. له‌ 
لایه‌کی دیکه‌وه‌ کاتێک که‌ ژنه‌که‌ له‌ به‌رانبه‌ر ئه‌و 
کرده‌وه‌یه‌ی دا راوه‌ستا ئه‌وه‌ نه‌ ته‌نیا پشتیوانی 

لێ ناکرێ له‌ لایه‌ن یاسا و ده‌وروبه‌رییه‌وه‌ به‌ڵکوو 
به‌ ژنێکی باش و به‌ماڵدار ناوی نابه‌ن و تاوانباره‌ 

به‌وه‌یکه‌ خۆی ئه‌و به‌ستێنه‌ی خولقاندوه‌ که‌ له‌ 
لایه‌ن پیاوه‌وه‌ توندوتیژی له‌گه‌ڵ بکرێ.

له‌ سه‌ره‌تای ده‌یه‌ی 1980ی زایینی، دوای 
لێکۆڵێنه‌وه‌ و به‌دواداچوونێکی زۆر توندوتیژی 
بنه‌ماڵه‌یی هاته‌ ریزی پێشێلکردنی مافی مرۆڤ 
و هه‌وڵ درا ئه‌و شێوه‌ له‌ توندوتیژییه‌ بچێته‌ 

چوارچێوه‌یه‌کی تایبه‌ت به‌ خۆی و یاسای تایبه‌ت 
به‌ خۆی بۆ دیاری بکرێ.  له‌ ئێستادا ئیتر 

توندوتیژی بنه‌ماڵه‌یی له‌ زۆربه‌ی کۆمه‌ڵگه‌کان 
دا ناسراوه‌ و له‌گه‌ڵ شێوه‌کانی که‌م و زۆر 

ئاشنایه‌تییان په‌یدا کردوه‌. ناسینی ئه‌و شێوه‌ 
له‌ توندوتیژی و له‌ قاودانی بووه‌ هۆکارێک 

که‌ یاساگه‌لێکی تایبه‌ت بۆ ژنان و منداڵان که‌ 
قوربانیانی سه‌ره‌کی توندوتیژی بنه‌ماڵه‌یین 

داندرێن و پشتیوانیان لێ بکرێ. چالاکانی 
مافه‌کانی مرۆڤ به‌تایبه‌ت له‌و بواره‌ هه‌وڵی 

ئه‌وه‌یان ده‌دا که‌ یاساکانی تایبه‌ت له‌و پێوه‌ندییه‌دا 
جێگری یاساکانی حاکم به‌ سه‌ر کۆمه‌ڵگه‌کاندا 

بکه‌ن، چوون پێیان وابوو ئه‌و یاسایانه‌ وه‌ڵامده‌ری 
ئه‌و توندوتیژیانه‌ نین که‌ له‌ لایه‌ن پیاوانه‌وه‌ 

ده‌کرێ و هه‌ڵاواردنی ره‌گه‌زی تێیدا روون و 
ئاشکرایه‌. چوونکه‌ له‌ هه‌موو بوارێکدا ژنان له‌ 

لایه‌ن پیاوانه‌وه‌ دابین ده‌کرێن هه‌ر بۆیه‌ زۆربه‌ی 
ژنان بۆ ئه‌وه‌یکه‌ ئه‌و سه‌رپه‌نایه‌ له‌ خۆیان تێک 

نه‌ده‌ن بێ‌ده‌بگی هه‌ڵده‌بژێرن و یان ئه‌گه‌ر زمانیان 
به‌ سکاڵا کراوه‌ ئه‌وه‌ له‌ لایه‌ن کۆمه‌ڵگه‌ و یاساوه‌ 

ته‌رد ده‌کرێن. هه‌ر بۆیه‌ چالاکان هه‌وڵی ئه‌وه‌یان دا 
که‌ یاسای تایبه‌ت دابندرێ که‌ پشتیوانی له‌ ژنان 

بکرێ له‌ هه‌موو بوارێکه‌وه‌، وه‌کوو )دابین کردنیان 
له‌ بواری ئابووری و سه‌رپه‌نا و ئه‌منییه‌ت و...(.

یه‌که‌مین به‌ڵگه‌یه‌ک که‌ له‌و پێوه‌ندییه‌دا له‌ لایه‌ن 
رێکخراوی نه‌ته‌وه‌ یه‌کگرتووه‌کانه‌وه‌ ئیمزا کرا له‌ 

ژێر ناوی )به‌یاننامه‌ی سڕینه‌وه‌ی توندوتیژی دژ 
به‌ ژنان بوو( که‌ له‌و به‌یاننامه‌یه‌دا توندوتیژی 

بنه‌ماڵه‌یی یه‌کێک له‌ جۆره‌کانی توندوتیژی 
پێناسه‌ کرا. له‌و به‌یاننامه‌یه‌دا زۆر به‌ راشکاوانه‌ 

داوایان له‌ حکوومه‌ته‌کان کرد چه‌نده‌ به‌رپرسن 
له‌ به‌رانبه‌ر پاراستنی ئه‌منییه‌تی هاووڵاتیان له‌ 
شوێنه‌ گشتییه‌کان تا ئه‌و راده‌یه‌ش به‌رپرسه‌ له‌ 
پێکهێنانی ئه‌منییه‌ت له‌ نێو بنه‌ماڵه‌دا. هه‌روه‌ها 
داوایان له‌ ده‌سه‌ڵاتداران کرد که‌ یاسا ئایینی و 

کلتووری و دواکه‌وتووه‌کانی زاڵ به‌ سه‌ر کۆمه‌ڵگه‌ 
نابێ هیچ ته‌داخولێکیان له‌و پێوه‌ندییه‌دا هه‌بێ، 

چوون هۆکاری سه‌ره‌کی له‌ پێوه‌ندی له‌گه‌ل 
تونده‌تیژی دژ به‌ ژنان له‌ کلتوور و ئایین 

سه‌رچاوه‌ ده‌گرێ.
توندوتیژی له‌ چوارچێوه‌ی ماڵێدا یان 

توندوتیژی بنه‌ماڵه‌یی شێوه‌یه‌کی تایبه‌ت له‌ 
توندوتیژی پێناسه‌ ده‌کا. بکه‌رانی ئه‌و شێوه‌ له‌ 

توندوتیژی هه‌لسووکه‌وتی تایبه‌ت به‌ خۆیان 
هه‌یه‌ و زیاتر بۆ سه‌رکۆنه‌کردن و ئازاردانی 
به‌رامبه‌ره‌که‌یان که‌ له‌ زۆربه‌ی حاڵه‌ته‌کاندا 

پیاوان به‌رامبه‌ر به‌ ژنان ده‌یکه‌ن ئه‌نجام ده‌درێ. 
تایبه‌تمه‌ندییه‌کانی توندوتیژی بنه‌ماڵه‌یی 

جیاوازی له‌گه‌ڵ توندوتیژی ره‌گه‌زی هه‌یه‌ به‌ڵام 
ئه‌گه‌ر له‌ لایه‌ن یه‌کێک له‌ ئه‌ندامانی بنه‌ماڵه‌وه‌ 
توندوتیژی ره‌گه‌زی هاته‌ ئاراوه‌ ئه‌وه‌ ده‌ه‌چێته‌ 

چوارچێوه‌ی توندوتیژی بنه‌ماڵه‌یی، له‌ هه‌ر حاڵدا 
تایبه‌تمه‌ندییه‌کانی توندوتیژی ره‌گه‌زی زیاتره‌ و 

ده‌چێته‌ چوارچێوه‌یه‌کی به‌رینتره‌وه‌.
له‌ هه‌ر کۆمه‌ڵگه‌یه‌ک به‌ شێوه‌یه‌ک توندوتیژی 
بنه‌ماڵه‌یی پێناسه‌ ده‌کرێ و له‌ کۆمه‌ڵگه‌یه‌ک بۆ 

کۆمه‌ڵگه‌یه‌کی دیکه‌ جیاوازی هه‌یه‌. ئه‌گه‌ر له‌ 
هه‌ندێک له‌ کۆمه‌ڵگه‌کان جیاوازی دانان له‌ نێوان 
منداڵی کوڕ و کچ هه‌ڵاواردنی ره‌گه‌زی به‌ ئه‌ژمار 

بێ یان رێگری له‌ خوێندنی کچ بچێته‌ خانه‌ی 
توندوتیژییه‌وه‌ له‌ هه‌ندێک له‌ کۆمه‌ڵگه‌کان به‌ 

شێوه‌یه‌ک له‌ سوننه‌ت و کلتووری بنه‌ماڵه‌یی به‌ 
ئه‌ژمار دێ و زۆر به‌ ئاسایی سه‌یر ده‌کرێ.

هه‌ر شێوه‌یه‌ک له‌ توندوتیژی وه‌کوو )فیزیکی، 
دیسکۆرسی، دڵپیسی، خستنه‌ ژێرچاوه‌دێری و...( 
ده‌چێته‌ ریزی توندوتیژی بنه‌ماڵه‌یی و ئه‌و که‌سه‌ی 

ئه‌و توندوتیژییانه‌ی به‌رامبه‌ر کراوه‌ له‌ لایه‌ن 
یاسای مافی مرۆڤه‌وه‌ پشتیوانی لێ ده‌کرێ. به‌ڵام 

به‌داخه‌وه‌ له‌ زۆربه‌ی وڵاتانی رۆژهه‌ڵاتی ناوه‌ڕاست 
نه‌ ته‌نیا هیچ یاسا و رێسایه‌ک بۆ ئه‌و شێوازه 
له‌ توندوتیژی دانه‌ندراوه‌ به‌ڵکوو به‌شێکیش له‌ 
کلتووری ئه‌و کۆمه‌ڵگه‌یه‌ پێناسه‌ ده‌کرێ. ئه‌گه‌ر 

پیاوێک به‌رده‌وام له‌ نێو کۆڕی خزمان و بنه‌ماڵه‌دا 
زمانی زبر و گاڵته‌ نسبه‌ت به‌ ژنه‌که‌ی به‌ کار بێنێ 
و بیشکێةێته‌وه‌ ئه‌وه‌ نه‌ک ته‌نیا وه‌ک توندوتیژی 

سه‌یر ناکرێ به‌ڵکوو ئه‌و پیاوه‌ به‌ مافی خۆی 
ده‌زانێ که‌ به‌ هه‌ر شێوه‌یه‌ک پێی خۆش بێ له‌گه‌ڵ 
ژنه‌که‌ی هه‌ڵسووکه‌وت بکا، وه‌کوو ئه‌و قسه‌یه‌ی 

که‌ به‌داخه‌وه‌ به‌ به‌رده‌وامی له‌ کۆمه‌ڵگه‌ی ئێمه‌ گوێ 
بیستی ده‌بین )ژنی خۆمه‌ چۆنم پێ خۆش بێ وای 

له‌گه‌ڵ هه‌ڵسووکه‌وت ده‌که‌م، ژنی منی ده‌بێ وا 
بکه‌ی، ژنی منی چۆنم ویست تۆش ده‌بێ ئاوا بی 
و...( ئه‌وانه‌ ته‌نیا نموونه‌یه‌کی زۆر بچووکن له‌ 

ئه‌و توندوتیژییانه‌ی له‌ چوارچێوه‌ی ماڵێدا ده‌کرێ 
و زۆربه‌ی هه‌ره‌ زۆری به‌ بێده‌نگی ده‌مێةێته‌وه‌.

زۆر جار ئه‌و توندوتیژییانه‌ ئامانجێکی تایبه‌تی 
له‌ پشته‌ و به‌ مه‌به‌ستی راگرتنی که‌سی قوربانی 
که‌ ده‌یهه‌وێ کارێک ئه‌نجام بدا له‌ رێگای ئازار 
و ئه‌شکه‌نجه‌ی جسمی یان ره‌وانییه‌وه‌ ده‌کرێ 

ته‌نیا بۆ ئه‌وه‌ی رێگه‌ له‌ ئه‌نجام دان یان ته‌تبیق 
دانی قوربانی له‌گه‌ڵ داخوازییه‌کانی ئه‌و که‌سه‌ی 
که‌ توندوتیژی ئه‌نجام ده‌دا ده‌کرێ. بکه‌رانی ئه‌و 

توندوتیژییانه‌ به‌ هه‌ر شێوه‌یه‌ک بێ ناهێڵن 
که‌سی قوربانی له‌ ده‌ره‌وه‌ی ماڵێ داوای یارمه‌تی 

بکا. ئه‌ویش له‌ زۆر رێگا که‌ڵک وه‌رده‌گرێ 
وه‌ک ترساندی له‌ ئابرووی، بێ متمانه‌ کردنی 

به‌رانبه‌ره‌که‌ی نسبه‌ت به‌ خۆی )قوربانی(، 
به‌ستنه‌وه‌ی قوربانی له‌ بواری ئابووری، کۆنترۆڵ 

کردنی هاوڕێیانی و نه‌چوونه‌ ده‌رێی قوربانی به‌ 
بێ خۆی و... 

به‌داخه‌وه‌ له‌ وڵاتانی ئێمه‌ که‌ ژن زۆر له‌ 
ئابرووچوونی ترسێندراوه‌ به‌و شێوه‌یه‌ی که‌ 

پێویسته‌ ئه‌و توندوتیژییانه‌ له‌ قاو نادرێن، به 
تایبه‌ت له‌ لایه‌ن دایکانی ئێمه‌وه‌ ئه‌و شێوازه‌ له‌ 

توندوتیژی ئێستاش به‌ بێ‌ده‌نگی ماوه‌ته‌وه‌.

نووسین:نارین .الف

ئێستا با بزانین باوه‌ڕه‌ خۆرافییه‌کان له‌ ژیانی 
خه‌ڵکدا هه‌میشه‌ ده‌وری تێکده‌رانه‌یان هه‌یه‌ یا 

هێندێک جار ئه‌نجامی باشیشیان ده‌بێ؟
هێندێک جار خۆرافات و بۆچوونه‌ خۆرافییه‌کان 
ده‌بن به‌ هۆی دڵخۆشیی خه‌لک، به‌ واتایه‌کی دیکه‌ 

مرۆڤه‌ خۆرافاتییه‌کان پێیان وایه‌ هێزێکی غه‌یبی 
هه‌یه‌ که‌ یارمه‌تیی ئه‌وان ده‌دا. ئه‌وه‌ مه‌سه‌له‌یه‌که‌ 
که‌ تا ئێستاش نه‌سه‌لمێندراوه‌ و که‌س ئاگای له‌ 
راست بوون یان پێچه‌وانه‌ی ئه‌م ئیدیعایه‌ نییه‌، 
چونکی له‌ پشت بۆچوونی مرۆڤه‌کاندا، هێزێکی 

سه‌یر و سه‌مه‌ره‌ به‌ شاراوه‌یی ماوه‌ته‌وه‌.
بۆ نموونه‌ له‌ وانه‌یه‌ تا ئێستا هه‌ستتان 

به‌ وه‌ کردبێ که‌ جلو به‌رگ یان که‌رسته‌یه‌کی 
تایبه‌ت به‌ختی باشی بۆ ئێوه‌ هێنابێ، له‌م کاته‌ 

دایه‌ که‌ ئێوه‌ به‌ له‌ به‌ر کردنی ئه‌م جلوبه‌رگه‌ 
یان هه‌ڵگرتنی ئه‌م که‌رسته‌ تایبه‌ته،‌ بیرۆکه‌ی 
باش له‌لای خۆتان دروست ده‌که‌ن و خۆتان له‌ 

نیگه‌رانی و دڵه‌راوکێ به‌ دوور ڕاده‌گرن، به‌ڵام با 
ئه‌وه‌شمان له‌ یاد نه‌چی که‌ هێندێک جار ئه‌م جۆره‌ 
بۆچوونانه‌ ده‌بن به‌ له‌مپه‌رێک له‌ به‌رده‌م هه‌وڵ و 

هه‌نگاوی باش و به‌جێ.
بۆچوونه‌ خۆرافییه‌کان ده‌توانن ده‌وری 

خراپیشیان له‌ ژیانی ئێمه‌دا هه‌بێ، چونکی ترس 
له‌ خۆرافات ژیان له‌ هێندێک که‌س تاڵ ده‌کا و 
گرژییه‌کی زۆر به‌ دوای خۆیدا دێنێ، بۆ وێنه‌ 

ژماره‌ی 13 که‌ به‌ ڕای هێندێک که‌س ژماره‌یه‌کی 
نه‌حس و به‌دشوومه‌ به‌ ڕاستی کێشه‌ی بۆ هێندێک 

که‌س خوڵقاندووه‌.
ئه‌م که‌سانه‌ی که‌ زیاتر هۆگری بۆچوونه‌ 

خۆرافییه‌کان ده‌بن، له‌ بواری که‌سایه‌تییه‌وه‌ چ 
تایبه‌تمه‌ندییه‌کیان هه‌یه‌؟

هه‌ر چه‌ند ئاستی زانیاریی خه‌ڵک که‌متر 
بێ و زۆرتر به‌پێی بیر و باوه‌ڕه‌ خۆرافییه‌کان 

هه‌ڵسوکه‌وت بکه‌ن، به‌ هه‌مان ڕادده‌ش په‌ره‌ 
سه‌ندنی خۆرافات زیاتر ده‌بێ، له‌ بابه‌ت 

تاکه‌کانه‌وه‌ متمانه‌ به‌خۆ نه‌بوون و هه‌ست به‌ 

ته‌نیایی کردن و له‌ بواری کۆمه‌ڵایه‌تیشه‌وه‌ سست 
بوون له‌ بنه‌ما ئایینییه‌کاندا، وه‌ک هۆکاری 

سه‌ره‌کی په‌ره‌ سه‌ندنی خۆرافات ئه‌ژمار ده‌کرێن.
به‌ شێوه‌یه‌کی گشتی ئه‌م که‌سانه‌‌ی که‌ زیاتر 

تووشی نیگه‌رانی و دڵه‌ڕاوکێ ده‌بن، زۆر ئاسانتر 
تووشی باوه‌ڕه‌ خۆرافییه‌کان دێن به‌ڵام ئه‌م 

که‌سانه‌ی که‌ کۆنتڕۆڵی بۆچوون و هه‌سته‌کانی 
خۆیان ده‌که‌ن، به‌ ڕێژه‌یه‌کی که‌متر ڕوو له‌ 

خۆرافات ده‌که‌ن و هه‌ڵسوکه‌وتی مه‌نتقیتریان به‌ 
نیسبه‌ت ڕووداوه‌کانی ده‌وروبه‌ریان ده‌بێ.

به‌ گشتی زۆربه‌ی ئه‌م که‌سانه‌ی که‌ پێبه‌ندی 
باوه‌ڕه‌ خۆرافییه‌کان ده‌بن، که‌سانێکن که‌ له‌ بواری 

که‌سایه‌تییه‌وه‌ زۆر لاوازن، به‌ شێوه‌ی پێویست 
متمانه‌یان به‌ خۆیان نییه‌، به‌ به‌رده‌وامی له‌گه‌ڵ 

دڵه‌ڕاوکێ و نیگه‌رانی ده‌سته‌و یه‌خه‌ن، ئه‌م که‌سانه‌ 
که‌سانێکن که‌ پشت به‌خۆیان نابه‌ستن و وێنایه‌کی 

باشیان له‌ خۆیان نییه. 
ژنان زیاتر ڕوو له‌ خۆرافات ده‌که‌ن یان پیاوان؟

به‌ شێوه‌یه‌کی گشتی ژنان زیاتر له‌ پیاوان 
هۆگری بۆچوونه‌ خۆرافییه‌کان ده‌بن، ژنه‌کان 

زیاتر تووشی دڵه‌راوکێ ده‌بن یان لانی که‌م 
ده‌توانین بڵێین هه‌ر ژنانن که‌ زیاتر به‌ هۆی ئه‌م 

نیگه‌رانییانه‌ی که‌ هه‌یانه‌ په‌نا بۆ راوێژکار و 
پسپۆڕی ده‌روونی ده‌به‌ن.

هه‌رچه‌ند ئاڵوگۆڕی  که‌سایه‌تیی مرۆڤه‌کان 
ده‌ورێکی گرینگیان له‌ پێک هاتنی خۆرافاتدا نییه‌، 
به‌ڵام به‌ڵگه‌گه‌لێک هه‌یه‌ که‌ ده‌یسه‌لمێنن ئه‌گه‌ر به‌ 
نیسبه‌ت که‌سانی ئاسایی زیاتر دڵه‌ڕاوکێتان هه‌بێ 

ئه‌گه‌ری ئه‌وه‌ یه‌کجار زۆرتره‌ که‌ زیاتر ڕوو له‌ 
خۆرافات بکه‌ن.

سه‌رچاوه‌ی کۆنتڕۆڵی ده‌روونی ده‌توانێ 
هۆکارێکی گرینگ بێ بۆ خۆرافاتی بوونی 

مرۆڤه‌کان، ئه‌گه‌ر له‌ ده‌روونی خۆتاندا 
سه‌رچاوه‌یه‌کی باشتان بۆ کۆنتڕۆڵ کردنی 

خۆتان هه‌بێ، ئه‌و کات باوه‌ڕ ده‌که‌ن که‌ ئێوه‌ 
بۆخۆتان به‌رپرسی هه‌موو ڕووداوێکی ژیانتانن، 

به‌م قه‌ناعه‌ته‌ ده‌گه‌ن که‌ ئه‌وه‌ بۆخۆتانن که‌ 
چاره‌نووسی خۆتان دیاری ده‌که‌ن و ده‌توانن ببن 

به‌ هۆکاری سه‌رهه‌ڵدانی ڕووداوگه‌لێک که‌ به‌ 

باوەرە خورافییەکان
بەشی٢

باشترین شێوه‌ ڕێگه‌ی ژیانتان بگۆڕێ، به‌ڵام 
ئه‌گه‌ر سه‌رچاوه‌ی کۆنتڕۆڵ کردن له‌ ده‌روه‌ی 
هزری خۆتاندا بێ وا بیر ده‌که‌نه‌وه‌ که‌ ئه‌وه‌ 

ڕه‌وتی ژیانه‌ که‌ ڕووداوه‌کانتان بۆ هه‌ڵده‌بژێرێ 
و بۆخۆتان هیچ ده‌سهه‌ڵاتێکتان به‌ سه‌ر ژیانی 

خۆتاندا نییه‌ که‌ ئه‌وه‌ش بۆچوونێکی ته‌واو 
هه‌ڵه‌یه‌.

به‌م پێیه‌ ڕوون و ئاشکرایه‌ ئه‌م که‌سانه‌ی که‌ 
سه‌رچاوه‌ی کۆنتڕؤل کردنیان له‌ ده‌ره‌وه‌ی هزری 
خۆیان دایه‌، زۆرتر له‌ که‌سانی دیکه‌ خۆرافاتی 

ده‌بن، هۆکاره‌که‌شی ئه‌وه‌یه‌ که‌ ئه‌م که‌سانه‌ 
ده‌یانهه‌وێ زیاتر به‌سه‌ر ژیانیاندا زاڵ بن.

باوه‌ڕه‌ خۆرافییه‌کان چ کاریگه‌رییک له‌ سه‌ر 
ژیانی که‌سانی خۆرافاتی داده‌نێن؟

هه‌ست به‌ ئه‌منیه‌ت و متمانه‌ کردن گرینگترین 
سووده‌ که‌ له‌ ڕێگه‌ی خۆرافاته‌وه‌ به‌ نسیب 

که‌سانی خۆرافاتی به‌دی ده‌کرێ، به‌ڵام خاڵی 
جێی سه‌رنج ئه‌وه‌یه‌ که‌ ئه‌م هه‌ستانه‌ هه‌موویان 

درۆن و هیچ بنه‌مایه‌کیان نییه‌، چونکی گرینگترین 
ده‌ره‌نجامی هۆگر بوون به‌ بۆچوونه‌ خۆرافییه‌کان 

ده‌بێته‌ هۆی دوور بوونه‌وه‌ی که‌سانی خۆرافاتی 
له‌ راستییه‌کانی ژیان. 

ئه‌م که‌سانه‌ی که‌ ڕوو له‌ خۆرافات ده‌که‌ن، 
چونکی له‌ ئاکامدا به‌ هیچ نه‌تیجه‌یه‌ک ناگه‌ن 

تووشی ناهومێدی ده‌بن، به‌ڵام کێشه‌که‌ کاتێک 
قووڵتر ده‌بێته‌وه‌ که‌ به‌ هه‌ڵکه‌وت یان به‌ هۆکاری 

جۆراوجۆر گرفتی ئه‌م که‌سانه‌ چاره‌سه‌ر بکرێ، 
هه‌ر ئه‌م بارودۆخه‌ش ده‌بێته‌ هۆی ئه‌وه‌ی که‌  ئه‌م 

که‌سانه‌ له‌سه‌ر بۆچوونه‌ خۆرافییه‌کانی خۆیان 
سوورتر بن و زیاتر پێداگرییان له‌سه‌ر بکه‌ن.

که‌سانی خۆرافاتی له‌ ژیانی هاوبه‌شی خۆیاندا 
تووشی کێشه‌ی چۆن ده‌بن؟

خۆرافاتی بوونی تاکه‌کان له‌ ژیانی هاوبه‌شدا 
ده‌ره‌نجامی خراپ و قه‌ره‌بوونه‌کراوی لێ 

ده‌که‌وێته‌وه‌، زۆر جار ده‌بینرێ یه‌کێک له‌ 
هاوسه‌ره‌کان که‌ ده‌زانێ شه‌ریکی ژیانی باوه‌ڕی 

به‌ خۆرافات هه‌یه‌، دژایه‌تی له‌گه‌ڵ بۆچوونه‌کانی 
ده‌کا، ئه‌م دژایه‌تییانه‌ به‌ره‌به‌ره‌ ده‌بن به‌ شه‌ڕ 

و نێوان ناخۆشی و له‌ ئه‌نجامدا کاریگه‌ری 
ده‌خاته‌ سه‌ر ژیانی هاوبه‌شی ژن و مێرده‌کان به‌ 

شیوه‌یه‌ک که‌ شیرازه‌ی ژیانیان هه‌ڵده‌ته‌کێنێ.
بۆ نموونه‌ بیروڕا جیاوازه‌کان له‌ نێو بنه‌ماڵه‌ 
و به‌ تایبه‌ت له‌ نێو هاوسه‌ره‌کاندا شتێکی حاشا 
هه‌ڵنه‌گره‌، به‌ڵام که‌سێک که‌ بڕوای به‌ خۆرافات 
هه‌بێ ده‌سبه‌جێ پاش ده‌مه‌قاڵه‌یه‌کی بنه‌ماڵه‌یی 

په‌نا بۆ نووشته‌ و جادوو ده‌با و هه‌وڵ ده‌دا 
له‌م ڕێگه‌وه‌ کێشه‌ی خۆی چاره‌سه‌ر بکا، له‌ 

حاڵیکدا که‌ ڕێگه‌چاره‌ی باش و گونجاو ئه‌وه‌یه‌ 
که‌ کاتێک له‌ هۆکاری مه‌سه‌له‌یه‌ک تێ ناگا په‌نا 

بۆ راوێژکارانی خێزان ببا و داوای یارمه‌تی له‌ 
پسپۆڕانی ده‌روونناسی یان ده‌روون پزیشکه‌کان 
بکا تا به‌ شیوه‌یه‌کی مه‌نتقی ڕێگه‌ چاره‌یه‌ک بۆ 

گرفتی خۆی بدۆزیته‌وه‌.
له‌ نێو ئه‌م که‌سانه‌دا که‌ بۆ چاره‌ی گرفته‌کانیان 
ڕوو له‌ راوێژکارانی خێزانی ده‌که‌ن، تا چ ئاستێک‌ 

شوێن پێی خۆرافات ده‌بیندرێ؟ 
زۆربه‌ی ئه‌م ژن و پیاوانه‌ی که‌ بۆ چاره‌سه‌ری 
کێشه‌کانی خۆیان ڕوو له‌م ناوه‌ندگه‌له‌ ده‌که‌ن، 

که‌متر شوێن پێی خۆرافات له‌ ژیانیاندا ده‌بیندرێ، 
به‌م حاڵه‌ش که‌سانێکی وا هه‌یه‌ که‌ سه‌ره‌رای 

خۆرافاتی بوون، به‌ڵام داوای یارمه‌تی له‌ 
پسپۆڕانی ده‌روونناسی و شاره‌زایانی ئه‌م بواره‌ 

ده‌که‌ن.
له‌ زۆر حاڵه‌تدا ئه‌م ژن و مێردانه‌ی که‌ ڕوویان 

له‌و ناوه‌ندانه‌ کردووه‌، هۆکاری کێشه‌کانی خۆیان 
بۆ‌ وه‌به‌رچاو نه‌گرتنی بیرۆکه‌کانی کۆمه‌ڵگا 

گه‌راندۆته‌وه‌، بۆ نموونه‌ ڕه‌خنه‌ی ئه‌وه‌یان له‌ 
یه‌کتر گرتووه‌ که‌ گوێیان به‌ کات و ڕۆژی ماره‌ 
بڕین و زه‌ماوه‌ند کردن نه‌داوه‌ و کات و ڕۆژێکی 

خراپ و به‌دشوومیان بۆ ئه‌م مه‌به‌سته‌ دیاری 
کردووه‌، یان به‌ هۆی چاوپیس بوونی یه‌کێک 
له‌ خزمه‌کانی بووک یان زاوا، چاوه‌زار کاری 

لێ کردوون و کاریگه‌ریی خراپی له‌ سه‌ر ژیانی 

هاوبه‌شیان داناوه‌.
هیچ هیوایه‌ک به‌م مه‌سه‌له‌ هه‌یه‌ که‌ که‌سانی 
خۆرافاتی بتوانن ده‌ست له‌م بیرۆکانه‌ هه‌ڵبگرن؟
یه‌کێک له‌ تایبه‌تمه‌ندییه‌کانی خۆرافاتییه‌کان 

ئه‌وه‌یه‌ که‌ ئه‌وان به‌ به‌رده‌وامی پێیان وایه‌ 
ڕووداوگه‌لێک له‌ ده‌ره‌وه‌ی ڕه‌وتی سرووشتیی 
ژیاندا دێته‌ پێش که‌ مرۆڤ به‌ هیچ شێوه‌یه‌ک 

ناتوانێ به‌ سه‌ریاندا زاڵ بێ. له‌ وه‌ها بارودۆخێکدا 
که‌سانی خۆرافاتی هه‌وڵ ده‌ده‌ن ته‌سلیمی ئه‌م 

ڕووداوانه‌ بن و ئه‌م بارودۆخه‌ش وایان لێ ده‌کا 
زیاتر په‌نا بۆ بۆچوونه‌ خۆرافییه‌کان ببه‌ن.

یه‌کێکی دیکه‌ له‌م هۆکارانه‌ی که‌ په‌ره‌ به‌ باوه‌ڕه‌ 
خۆرافییه‌کان ده‌دا که‌ وه‌ک »ده‌روووونناسی 

به‌هێزکراو« باسی ده‌که‌ن، به‌ واتایه‌کی دیکه‌ ئه‌م 
که‌سانه‌ له‌ هه‌ڵسوکه‌وته‌کانی خۆیاندا به‌هێزتر 

ده‌بن، یانی ئه‌گه‌ر بیرۆکه‌یه‌کی خۆرافی له‌ هزری 
که‌سێکدا پێک هاتبێ و له‌ لایه‌کی دیکه‌شه‌وه‌ 
به‌ هۆی وه‌به‌ر چاو نه‌گرتنی هێندێک بابه‌ت 

ڕووداوگه‌لێکیش هاتبێته‌ پێشێ، هه‌ر ئه‌وه‌نده‌ 
به‌سه‌ تا مرۆڤی خۆرافاتی سه‌رهه‌ڵدانی ئه‌م 

ڕووداوه‌ش به‌ بڕوا خۆرافییه‌کانییه‌وه‌ ببه‌ستێته‌وه، 

ئه‌م بارودۆخه‌ش ده‌بنه‌ هۆی پێک هاتن و به‌هێز 
بوونی بۆچوونه‌ خۆرافییه‌کان.‌

چونکی ئه‌م شێوه‌‌ هه‌ڵسوکه‌وته‌ به‌ جۆرێک له‌ 
تێکچوونی ده‌روونی و دڵه‌ڕاوکێ داده‌نرێ و بیر و 

هزری ئه‌م که‌سه‌ سه‌رقاڵی ئه‌م دیارده‌یه‌ ده‌بێ، 
به‌ به‌رده‌وامی له‌ زه‌ینی خۆیدا ده‌یهێنێ و ده‌یبا. 
له‌ ڕه‌فتارده‌رمانییه‌کاندا هه‌وڵ ده‌درێ له‌ ڕێگه‌ی 

بنبڕ کردنی هه‌ستیارییه‌کانه‌وه‌ به‌ شێوه‌یه‌کی ڕێک 
وپێک هه‌ڵسوکه‌وتی نه‌شیاوی ئه‌م که‌سانه‌ له‌ 

سه‌رهه‌ڵدانی خۆرافاتدا کۆنتڕۆڵ بکرێ و به‌ره‌به‌ره‌ 
ئاستی هه‌ستیار بوونی ئه‌م که‌سه‌ به‌ نیسبه‌ت 

خۆرافات که‌م ده‌بێته‌وه‌. 
شێوازی نۆژه‌ن کردنه‌وه‌ی بیرۆکه‌کانیش 

میکانیزمێکی دیکه‌یه‌ که‌ هه‌وڵ ده‌دا تاکی تووشبوو 
له‌م مه‌سه‌له‌ ئاگادار بکاته‌وه‌ که‌ هیچ پێوه‌ندییه‌ک 

له‌ نێوان دیارده‌کانی ده‌ره‌وه‌ی هزری خۆی و 
باوه‌ڕه‌ خۆرافییه‌کاندا نییه‌ تا چی دیکه‌ ئه‌م که‌سه‌ 

سوتفه‌ی ڕوودانی کارێک به‌ بوونی خۆرافات 
نه‌به‌ستێته‌وه‌ و تووشی دڵه‌ڕاوکێ و شڵه‌ژان نه‌بێ. 

چۆن ده‌توانن ڕێگری له‌ په‌ره‌ سه‌ندنی باوه‌ڕه‌ 
خۆرافییه‌کان له‌ نێو خه‌ڵکدا بکه‌ن؟

په‌ره‌ سه‌ندنی باوه‌ڕه‌ خۆرافییه‌کان له‌ 
کۆمه‌ڵگادا به‌ دوو جۆر دێته‌ ئاراوه‌، سه‌ره‌تا به‌ 
هۆی هۆگرییه‌ ده‌روونییه‌کان که‌ به‌ سه‌رنجدان 

به‌ بوونی کۆمه‌ڵێک تایبه‌تمه‌ندیی ڕووحی و 
ده‌روونیی هه‌ر کام له‌ تاکه‌کانی کۆمه‌ڵگا، ئه‌وان 
ئاماده‌ی قبووڵ کردنی خۆرافات ده‌بن. له‌ وه‌ها 

بارودۆخێکدا سه‌ردانی ڕاوێژکاری ده‌روونی و 
تێپه‌ڕ کردنی خوله‌کانی ده‌رمان کاریگه‌ریی 

باشیان ده‌بێ.
جۆری دووهه‌م به‌ هۆی که‌مته‌رخه‌م بوونی 

ناوه‌نده‌ فه‌رهه‌نگییه‌کان له‌ کۆمه‌ڵگادا دێته‌ ئاراوه‌ 
و له‌ ئه‌نجامدا ده‌بێته‌ هۆی ئه‌وه‌ی که‌ نه‌ ته‌نیا 
ئه‌م دیارده‌یه‌ بنبڕ نه‌کرێ، به‌ڵکوو به‌ تێپه‌ڕینی 
کات به‌ شێوه‌یه‌کی زۆر به‌هێز له‌لایه‌ن خه‌ڵکه‌وه‌ 

به‌های بۆ داده‌نرێ.
له‌م کاتانه‌دا ڕاگه‌یه‌نه‌ گشتییه‌کان ده‌توان 

وه‌ک کلیلێکی ئاڵتوونی له‌ هه‌وڵی کردنه‌وه‌ی  
ئه‌م ده‌رگا داخراو‌ه‌دا دابن و ئاستی زانست و 

فه‌رهه‌نگی تاکه‌کانی کۆمه‌ڵگا له‌م باره‌وه‌ به‌رز 
بکه‌نه‌وه‌ و ده‌ورێکی گرینگ له‌م مه‌سه‌له‌دا بگێڕن.

له‌ به‌شی فێرکاری و فه‌رهه‌نگسازیدا، هه‌رچه‌ند 

ئه‌م فێرکارییانه‌ له‌ ئاستی خوارتر دابن کاریگه‌ری 
باشتریان ده‌بێ، به‌ڵام ده‌بێ به‌ زمانێکی تایبه‌ت 
به‌ خۆیان و زۆر سادده‌ و ساکار باسیان بکرێ 

به‌ مه‌رجێک که‌ ئامانجی ئه‌م هه‌وڵانه‌ له‌لای 
خه‌ڵک ڕوون و ئاشکرا بێ، بۆ نموونه‌ ده‌بێ 

په‌روه‌رده‌ و بارهێنان له‌ ته‌مه‌نی جۆراوجۆر و له‌ 
ئاستی خوێندنی جیاواز و له‌ چوارچێوه‌ی کتێبه‌ 

ده‌رسییه‌کاندا هه‌وڵی ئاگادار کردنه‌وه‌ی قوتابییان 
به‌ نیسبه‌ت خۆرافات و ده‌ره‌نجامه‌ خراپه‌کانی ئه‌م 

بیرۆکه‌ چه‌وتانه‌ بدا.
له‌ نێو زانکۆکانیشدا به‌م پێیه‌ که‌ ئاستی بیر 

کردنه‌وه‌ی خوێندکاران به‌رزتره‌، له‌ ڕێگه‌ی 
به‌ڕێوه‌بردنی کۆڕ و کۆبوونه‌وه‌کان لایه‌نه‌ 

خراپه‌کانی خۆرافات شی بکرێته‌وه و‌ باس له‌ 
کاریگه‌ریی خراپی ئه‌م بیرۆکانه‌ له‌ ژیانی خه‌ڵکی 

کۆمه‌ڵگادا بکرێ و توێژی لاوی لێ ئاگادار 
بکرێته‌وه‌.

له‌ کۆتاییشدا به‌م پێیه‌ که‌ دایکان و کچانی 
لاو زۆرتر‌ تووشی ئه‌م حاڵه‌تانه‌ ده‌بنه‌وه‌، 

کاربه‌ده‌ستانی پێوه‌ندیدار له‌ ناوه‌نده‌ 
فه‌رهه‌نگییه‌کان ده‌توانن به‌ به‌ڕێوه‌بردنی 

کۆبوونه‌وه‌ و بانگهێشت کردنی پسپۆڕانی 
ده‌روونناسی یان ڕاوێژکارانی بنه‌ماڵه‌ باس له‌ 

مه‌سه‌له‌ی خۆرافات و ده‌ره‌نجامه‌ خراپه‌کانی ئه‌م 
دیارده‌یه‌ له‌ ژیانی خه‌ڵکدا بکه‌ن و له‌م بواره‌دا 

زانیاریی پێویست به‌ بنه‌ماڵه‌کان به‌ تایبه‌ت ژنان 
بده‌ن که‌ زیاتر ده‌بن به‌ قوربانیی ئه‌م بۆچوونه‌ 

اڕاستانه‌ و پێویسته له‌م بواره‌دا‌ فه‌رهه‌نگسازیان 
بۆ بکرێ، تا به‌ڵکوو ره‌گ و ڕیشه‌ی خۆافات 

و خۆرافیگه‌ری له‌نێو کۆمه‌ڵگادا وشک بکه‌ن و 
له‌ جێگای ئه‌وه‌ ئاستی زانست و تێ گه‌یشتنی 

کۆمه‌ڵگا به‌رز بکه‌نه‌وه‌.

عەلی / لەیلاخ

تامی هەناریشتان تاڵ..کرد

ئێوە سەر بە تەریقەتی تەقینەوەن !

لێتان ناوەشێتەوە رێز لە خه‌رامانی پەپوولەو، خۆرپەی دڵی چۆلەکە بگرن
.

هەتا دێ، لە ناختان دا گەنیوی زاوزێ دەکا و، چنار ، چنار سێبەری فێنکاییتان دادەڕزێ !

هێند سەرقاڵن بە سانسۆر وساتۆر....

ساتێک نەبوو ڕاماوی ماچی دوو قومری بن !

هێندە تاریکایی سواری دڵتان بووە، 

جارێک، 

سەرنجتان نەداوە، لە جه‌ستەی ژنانەی نوور و، بزەی کەنیشکانەی رەنگی سێوێکی سوور..
...........

گڕتان لە ناخی گۆرانی بەردا و،

لە سێ‌ڕییانی سنەوبەر و، سوێس

نە و سمۆرە

تەفەنگ و داس و داوتان ، نووسی !
فامی ئەوەتان نەکرد،

بۆ جارێکیش بۆ تێپەرب

وونی ڕەوە ئاسکەکانی پێدەشتی ژیان ببن بە "پرد"

بەبۆنەی کردەوە تیرۆریستییەکەی شەوی یەڵدا

سوبحان اللە!!

لە سەبووری ئێمەمانان و، سەرەرۆیی 
سەردەمی سەرەتان و سەرەگێژە

.........
ئێمە بە مێهرەبانی هەناسەکانی مەولەوی و، 

بەسۆزی غەزەڵی نالی،،،

چەند نەرمی وجوانیمان بۆ ژیان و ئینسان 
نواند !!

ئێوە خەنجەرتان بە کۆبوونەوەی کۆترانەی 
ئێمە پێشکەش کرد و،

قەپپ و قیژەتان لە سەر شان‌وملی داڕماوی 
دەروونی ئێمە به‌جێهێشت!

.........

لە یەکەم دووگیانبوونی کانیاوەکان، 
بە شاهیدی دایە پیرەی سیروان و، شکۆی 

بەساڵاچووی شاهۆ !!

فوو لە چرای شەونم
ی ماڵی گیاخاوەکان و،

هەڵتیقانی مراوی و سۆنەی سوکنایی 
ئێمەتان خنکاند.

دڵخۆشییەک هەبوو بە درێژایی شەوی چلە
بۆ چرێنی گۆرانی ئەفسووس و خواردنی 

دەنکە هەناری حەسرەت !

کاول بێ ماڵی بە قورگیراوی چارەنووس
تامی هەناریشتان تاڵ کرد

چیتان بە خێڵی خەرامان کوژراوەکان 
نەکرد... ؟!

ئه‌وه‌ هاتوو له‌ تاریکایی ، کازیوه‌تان 
ته‌قانده‌وه‌،

گڕتان له‌ باخی هه‌ستی ئێمه‌ به‌ردا
خۆ ده‌ستان به‌ زریوه‌ی ئه‌ستێره‌ی هیوامان 

ڕاناگا،،،،نااا،،ناا

نووسین:رەحیم ئەحمەدی        

وه‌رزشی ژنان له‌ هه‌موو بواره‌ وه‌رزشییه‌کاندا، 
تێکڕای کێبڕکێ پیشه‌یی و ئاماتۆڕه‌کان له‌ خۆ 

ده‌گرێت. به‌شداریی ژنان له‌ وه‌رزشدا ورده‌ ورده‌ له‌ 
سه‌ده‌ی بیسته‌می زایینییه‌وه‌، به‌تایبه‌ت له‌ کۆتای 

ئه‌و سه‌ده‌یه‌دا ده‌ستی پێکرد. ئه‌م په‌ره‌ئه‌ستاندنه‌ له‌ 
ژێر کاریگه‌ریی ئاڵوگۆڕه‌ کۆمه‌ڵایه‌تییه‌کاندا به‌دی 
هات که‌ پێداگریی له‌سه‌ر یه‌کسانیی ڕه‌گه‌زایه‌تی 
ده‌کرد. هه‌ڵبه‌ت ڕاده‌ی ئه‌و به‌شدارییه‌ وه‌رزشییه‌ 

له‌ هه‌ر بوارێکی وه‌رزشی و له‌ هه‌ر وڵاتێکدا 
جواداوازه‌: وه‌رزشی ژنان له‌ هێندێک له‌ بواره‌کاندا 
له‌ به‌شیێک وڵاتاندا سنوورداره‌ و هێندێک له‌ بواره‌ 
وه‌رزشییه‌کانی وه‌کو تێنیس و باله‌ به‌لای ئه‌وانه‌وه‌ 

له‌ پیاوان‌ زیاتر لایه‌نگری هه‌یه‌. 
دیاره‌ که‌ سه‌رنجی زانست له‌سه‌ر وه‌رزش، 

یه‌کێکه‌ له‌ بنه‌ما سه‌ره‌کییه‌کانی گه‌شه‌ی وه‌رزش. 
ئێستاد، گه‌شه‌ی وه‌رزش، بنه‌ماییترین بابه‌تی 

به‌رباسی دیارده‌ی وه‌رزشه‌. هه‌ر له‌سه‌ر ئه‌و 
بنه‌مایه‌، ده‌توانین بۆ گه‌شه‌ و په‌ره‌پێدانی 

وه‌رزشی خانمان، وێڕای ڕه‌خساندنی ته‌ندروستی 
و جووڵه‌ی به‌ستێنه‌ وه‌رزشییه‌کان، که‌لکه‌ 

زانستییه‌کانی وه‌رزشیش له‌ بواره‌ جیاجیاکانی 
په‌روه‌رده‌ی وه‌رزشیدا له‌به‌رچاو بگرین. ده‌بێ 

که‌شی پێویست بۆ سه‌رهه‌ڵدان و گه‌شه‌ی 
که‌لتووریی زانستی وه‌رزشی له‌ چوارچێوه‌ی ژیانی 
ژناندا پێک بێنین، به‌ شێوه‌یه‌ک که‌ وه‌رزش ببێته‌ 
به‌شێکی دانه‌بڕاوی ژیانیان و ورده‌ ورده‌ خووی پێ 

بگرن.
ژنان له‌ حاڵه‌تێکدا هان ده‌درێن به‌ره‌و که‌لتووری 

زانستیی وه‌رزش که‌ ژیانیان به‌ شێوه‌یه‌کی 
بناغه‌یی له وه‌رزشدا پێ بگات.

په‌ره‌گرتنی لێکۆڵێنه‌وه‌ زانستییه‌کانی وه‌رزش 
و چالاکییه‌ وه‌رزشییه‌کانی پێوه‌ندیدار به‌ 

ژنانه‌وه‌، ڕۆژ له‌گه‌ڵ رۆژ پێویستیی زیاتری به‌ 
تێکه‌ڵکردنی زانیارییه‌ زانستی و وه‌رزشییه‌کان 

هه‌یه‌. کونفڕانسی ›‹ژن و زانسته‌ وه‌رزشییه‌کان‹‹ 
که‌ ساڵی 1985ی زایینی له‌ کولێرادۆ به‌ڕێوه‌ چوو، 

هه‌ر به‌ مه‌به‌ستی دابینکردنی ئه‌م پێداویستییه‌ 
گه‌ڵاڵه‌ کرابوو. له‌و کۆنفڕانسه‌دا، زانسته‌ 

وه‌رزشییه‌کانی وه‌کو، بیۆمیکانیک، فیزیۆلۆژی 
و ده‌روونناسی و بواره‌ پێوه‌ندیداره‌کانی دیکه‌ی، 
وه‌کو خواردن، خه‌ساره‌کان، کاردانه‌وه‌ی عاده‌ی 

مانگانه‌ و به‌ساڵداچوون که‌وا کاریگه‌رییه‌کی 
زۆریان له‌سه‌ر چالاکییه‌کانی ژن هه‌یه‌ به‌ 

سه‌رنجێکی تایبه‌ته‌وه‌ لێک درانه‌وه‌. بابه‌ته‌ 
ورووژێنراوه‌کانی نێو ئه‌و کۆنفڕانسه‌، له‌ 

چوارچێوه‌یه‌کی هونه‌رمه‌ندانه‌دا، زانیارییه‌ زانستی 
و وه‌رزشییه‌کانیان خسته‌ به‌رده‌ستی پسپۆڕانی 

ته‌ندروستی و پزیشکی، ڕاهێنه‌ران، وه‌رزشکاران، 
یاریده‌ده‌ری‌ ڕاهێنه‌ره‌کان و سه‌رله‌به‌ری هۆگرانی 

سڵامه‌تی و ته‌ندروستیی ژنان که‌ له‌ چالاکییه‌ 
جه‌سته‌یی و وه‌رزشییه‌کاندا به‌شدارییان ده‌کرد. ‌
ئاگادارین له‌ ماوه‌ی بیست ساڵی ڕابردوودا، 

ئاڵوگۆڕێکی ڕاسته‌قینه‌ له‌ وه‌رزشی    ژناندا 
پێک هاتووه‌. سه‌رنجدان به‌ وه‌رزش بووه‌ته‌ 

به‌شێکی دانه‌بڕاوی بزووتنه‌وه‌ی ژنان و، ئه‌مه‌ش 
دووره‌ده‌راوێکی نوێی له‌ بواری تێکۆشانی 

مرۆڤدا ڕه‌خساندووه‌. ده‌توانین پێگه‌ی ئێستا و، 
ئه‌گه‌ری گرفتی وه‌رزشی ژنان، ڕێک وه‌کو هه‌موو 
دیارده‌یه‌کی بیۆلۆژیکیی دیکه‌ بێنینه‌ به‌رچاومان. 
پێشکه‌وتنی وه‌رزشی ژنان به‌خێرایی به‌دی دێ و، 

ئێستا له‌ سه‌راوژووریی ڕه‌وته‌که‌ی خۆیدایه‌. که‌چی 
وه‌رزشی پیاوان له‌سه‌ر لووتکه‌ی هه‌ڵه‌مووته‌که‌یه‌ 

و، پێشکه‌وتنیان به‌ ئارامی ده‌سته‌به‌ر ده‌بێ.  
هاندانه‌ کۆمه‌ڵایه‌تییه‌کان و به‌رنامه‌ 

پشتیوانیکه‌ره شیاوه‌کان، جۆراوجۆریی خه‌ڵاته‌ 
ڕۆحی ــ ده‌روونی و ماددییه‌کان، چۆنایه‌‌تی 
و چه‌ندایه‌تیی به‌شداری ژنان و، به ‌گشتی 

چۆنایه‌‌تیی وه‌رزشی ژنانی به‌ره‌وپێشه‌وه‌ بردووه‌. 
له‌وانه‌یه‌ له‌ ڕوانگه‌ی ڕاهێنه‌رێکی وه‌رزشییه‌وه‌ 

پاڵنه‌ر، سه‌رنجڕاکێشترین و ئامۆژگارترین بابه‌ت 
بێت له‌ ده‌روونناسیی وه‌رزشیی ئێستادا. ئێمه‌ 
زۆرمان زانیاریی زانستی له‌به‌رده‌ستدا نییه‌ بۆ 

ئه‌وه‌ی بیسه‌لمێنین که‌وا له‌نێوان دوو ڕه‌گه‌زه‌که‌دا 

چۆنیەتی سەرهەڵدانی وەرزش لە ئاستی جیهاندا
وەرزشی

جوداوازییه‌ ده‌روونناسانه‌کان زۆرن. به‌شێک له‌ 
جوداوازییه‌ کۆمه‌ڵایه‌تییه‌کان به‌ ڕوونی دیارن و 

له‌ ئاکامدا له‌ شێواز و ئاکاری ده‌روونناسانه‌دا به‌ 
دیار ده‌که‌ون. بۆ نموونه‌، هوورووژان و سۆز له‌ 
ژناندا ئاشکراتره‌، فرمێسکڕشتن به‌لای ژنانه‌وه‌ 

ئاکارێکی په‌سنده‌، به‌ڵام به‌لای پیاوانه‌وه‌ وا 
نییه‌. جوداوازییه‌کی دیکه‌، ڕه‌نگه‌ له‌وه‌ڕا بێت که‌ 

پیاوان چه‌ندین ساڵه‌ له‌گه‌ڵ وه‌رزشدا سه‌روکاریان 
هه‌بووه‌، ڕۆڵیان به‌لای ڕوانگه‌ی کۆمه‌ڵایه‌تییه‌وه‌ 
په‌سندکراو و ناسراوه‌، له‌ کاتێکدا که‌ ڕۆڵی ژنان 

هێشتا له‌ قۆناغی گواستنه‌وه‌دایه‌. به‌شێک له‌ 
تۆژه‌ران پێیان وایه‌، که‌ پێداویستییه‌کانی ژنان و 

پیاوان له‌ ڕوانگه‌ی ئاکاری سه‌رکه‌وتووانه‌شه‌وه‌ 
هه‌ر جودایه‌. به‌ڵگه‌ی له‌سه‌ر هێنراوه‌ته‌وه‌ که‌ 

ژنان، زیاتر بۆ ئه‌وه‌ کار ده‌که‌ن تا بکه‌ونه‌ به‌رچاو 
و په‌سند بکرێن و، که‌متر بایه‌خ به‌ لێهاتوویی 
ده‌ده‌ن وه‌کو سه‌رێتیی کارکردن؛ که‌واته‌ ڕاهێنه‌ر 
پێویسته‌ که‌شێکی دۆستانه‌، گه‌رموگوڕ، ئه‌رێن 

و کۆمه‌ڵایه‌تی بۆ ژنان و تیپی ژنان دابین بکات. 
هه‌ربۆیه‌ ئه‌رکی ڕاهێنه‌ر به‌دیهێنانی به‌رزترین 

پاڵنه‌ره‌ بۆ باشترین شێوه‌ی به‌ڕیوه‌بردنی کاری 
وه‌رزشی. ڕاهێنه‌ران پێویسته‌ پتر پێوه‌ندییه‌ 

مرۆڤییه‌کان به‌کار بێنن، به‌تایبه‌ت له‌مه‌ڕ 
وه‌رزشکارانی ژنه‌وه‌. له‌م مۆدێله‌دا، ڕاهێنه‌ر وه‌کو 
باغه‌وانێک کار ده‌کات. ئه‌و یارمه‌تیی وه‌رزشکاران 

ده‌دات تاکو‌ له‌و وه‌رزشه‌دا سه‌رکه‌وتوو بن که‌ 

هۆگرن پێیه‌وه‌. 
 بۆ به‌دیهێنانی پاڵنه‌ر له‌ ناخی وه‌رزشکاراندا 

پێویسته‌ وه‌رزشکاران بناسرێن، ده‌بێ ڕووبه‌ر 
و چێوه‌ی وه‌رزش کۆنترۆل بکرێت، ده‌بێ 

وه‌رزشکاران هان بدرێن که‌ به‌ شیوه‌یه‌کی ئه‌رێنی 
دان به‌ خۆیاندا بگرن، ده‌بێ وه‌رزشکاران له‌ 

بڕیاره‌کاندا به‌شدار بن، ده‌بێ ڕابهێنرێن له‌سه‌ر 
‌ئه‌وه‌ی که ئامانجه‌کانی خۆیان ئاشکرا بکه‌ن و 

پێوسته‌ مۆدێلی ئیلهامده‌ر بخرێته‌ به‌رده‌ستی 
وه‌رزشکارانه‌وه‌. ‌به‌ کورتی، سه‌ره‌ڕای ئه‌و 
پێشنیارانه‌ی که‌وا له‌سه‌ره‌وه‌ باس کران، 
سه‌رکه‌وتنی ڕاهێنه‌ری وه‌رزشکارانی ژن، 

پێوه‌ندییه‌کی زۆری به‌ شاره‌زایی و لێهاتوویی 
ڕاهێنه‌ره‌که‌وه‌ هه‌یه‌ له‌ دروستکردنی هاوسه‌نگی 
له‌ نێوان پاڵنه‌ری وه‌رزشکاره‌کاندا و، پێویسته‌ 

تۆژینه‌وه‌ی زیاتر بکرێت له‌ بواری چۆنییه‌تی 
به‌کارهێنانی ده‌ستکه‌وته‌ لێکۆڵینه‌وه‌یییه‌کان و 

توانایییه‌ داهێنه‌رانه‌کانی ڕاهێنه‌ران له‌ به‌دیهێنانی 
پاڵنه‌ر له‌ وه‌رزشکاراند. له‌ سه‌رده‌می پاش شۆڕشی 
پیشه‌سازیدا که‌ له‌ سۆنگه‌ی ڕۆنسانس و ئاڵوگۆڕه‌ 

زانستی و که‌لتوورییه‌کانه‌وه‌، ڕێچکه‌یه‌کی نوێ 
له‌ بارودۆخی سیاسی و زانستیی دنیادا به‌دیار 

که‌وت، ناکرێ باس له‌ ڕێکه‌وتێکی دروست له‌مه‌ڕ 
به‌شداریی ژنان له‌ کۆمه‌ڵگه‌ی وه‌رزشیدا بکه‌ین؛ 

به‌ڵام ئه‌وه‌ی که‌ دیاره‌، ئه‌و مافانه‌یه‌ که‌وا 
کۆمه‌ڵگه‌کان بۆ ژنانیان له‌به‌رچاو گرتووه‌ و، 

ئه‌و پاڵنه‌رانه‌ی که‌وا له‌سه‌ر بنجی ئه‌و چه‌شنه‌ 
ڕوانگه‌یه‌، بۆ ژنانیان داناوه‌، ئه‌مانه‌ خۆیان 

دره‌نگ و زوویی به‌شداربوونی ژنان له‌ کۆمه‌ڵگه‌ی 
وه‌رزشیدا دیاری ده‌که‌ن؛ له‌به‌ر ئه‌وه‌ی به‌شداریی 

ژنان، خۆی پێویستی به‌ به‌شداریی ئه‌وان هه‌بووه‌ 
له‌ کاروباری ئابووری و سیاسیدا. به‌شداریی ژنان 
له‌ وه‌رزشدا، هاوکۆک له‌گه‌ڵ شه‌ڕی گه‌شه‌سه‌ندن 

و، وه‌ک ده‌ڵێن، ئه‌و سه‌ربه‌خۆیییه‌ی که‌وا له‌ پاش 
شه‌ڕی جه‌هانی که‌وته‌وه‌، به‌رفره‌وانتر بووه‌؛ له‌ 
تاوتوێی مێژووی ئۆله‌مپیاده‌کاندا، له‌ سه‌ده‌ی 

١٩ــه‌وه‌ بۆمان ده‌رده‌که‌وێت که‌ هه‌ر ڕاست له‌ ساڵی 
١٩٠٠ــدا، له‌ ئۆله‌مپیادی پاریسدا، هه‌ژماری ژنانی 

به‌شداربوو ٦ که‌س بوو، له‌ ئۆله‌مپیادی ساڵی 
١٩١٤ــدا، هیچ ژنێک به‌شدار نه‌بوو، دواتریش 

له ساڵی ١٩٢٤ــدا، له‌ پاریس، به‌شداربووانی ژن 
١٣٦ که‌س بوون، ئه‌م ژمارانه‌ نیشانه‌ی به‌ره‌و 
زێده‌چوونی به‌شداریی ژنانه‌ و ئه‌وه‌ی که‌ ژنان 

خۆیان بۆ به‌شداری له‌ ئۆله‌مپیاده‌کاندا خه‌باتی 
شێلگیریان کردووه‌، ساڵی ١٩٠٠ ئیزن به‌ ژنان درا 
که‌وا له‌ دوو ڕشته‌ی گۆڵف و تێنیس‹دا به‌شداری 
بکه‌ن و دوو پله‌ی سه‌رکه‌وتنیشیان مسۆگه‌ر کرد. 

ژنان نیوه‌ی کۆمه‌ڵگه‌ی مرۆڤیان پێک هێناوه‌ و له‌ 
زۆر لایه‌نه‌وه‌ گرینگایه‌تیی خۆیان هه‌یه‌ و پێویسته‌ 

له‌ به‌رنامه‌ و پلانه‌ جۆراوجۆره‌کانی کۆمه‌ڵگه‌دا 
له‌به‌رچاو بگیرێن. یه‌کێک له‌و بابه‌تانه‌ی که‌وا 

بۆ ژنان‌ له‌ ئارادایه‌، وه‌رزشه‌. ئێستا، له‌ ئاستی 
دنیا ژنانێکی زۆر سه‌رقاڵی وه‌رزشن. ده‌سته‌یه‌کیان 

وه‌رزشکاری پیشه‌یین و ده‌سته‌یه‌کیشیان 
وه‌رزشکاری ئاماتۆرن؛ ده‌سته‌یه‌کیان وه‌رزشی 
سووک ده‌که‌ن و هێندێکیشیان وه‌رزشه‌ قورس 

و توندوتیژه‌کانیش ده‌که‌ن؛ ده‌سته‌یه‌کیان هه‌وڵ 
ده‌ده‌ن بۆ به‌ ده‌ستهێنانی پله‌ و پاڵه‌وانه‌تیی 

وه‌رزشی و به‌شێکیشیان هه‌ر بۆ پاراستنی ساغی 
و ڕێکوپێکیی له‌ش و لاریان وه‌رزش ده‌که‌ن. به‌شی 

هه‌ره‌ زۆری ژنانیش له‌گه‌ڵ وه‌رزش و دنیای 
وه‌رزشکاران نامۆ و ته‌نانه‌ت لێشی بێزارن. 

ئێستا پێویسته‌ بزانین کاری کامیان دروستتره‌ و 
له‌ به‌رژه‌وه‌ندیی خۆیان نێزیکتره‌. له‌ کۆمه‌ڵگه‌ 

که‌ون و که‌وناراکاندا، به‌ توندی ژنان له‌ وه‌رزش 
و ته‌نانه‌ت دیتنی ڕێوڕه‌سمه‌ وه‌رزشییه‌کانیش 

دوور ده‌خرانه‌وه‌، به‌ڵام سه‌ره‌نجام رێگه‌یان بۆ 
کرایه‌وه‌ و توانیان بێنه‌ نێو وه‌رزش و کێبڕکێ 

وه‌رزشییه‌کانه‌وه‌. له‌ کتێبی ژن و وه‌رزش‹دا )لل ١٨ 
و ١٩( هاتووه‌ که‌: ›‹ته‌نانه‌ت له‌ ڕێوڕه‌سم و داب 
و نه‌ریته‌ تایبه‌ته‌ ئاینی و کۆمه‌ڵایه‌تییه‌کانیشدا، 
که‌ تاکو پێش وه‌ڕێکه‌وتنی ئۆله‌مپیاد له‌ یۆنانی 

که‌ونارا به‌ڕێوه‌ ده‌چوون و، دواتر له‌ ئۆله‌مپیادی 
که‌ونارادا به‌ مه‌به‌ستی ڕاهێنانی جه‌سته‌ و ڕۆحی 

مێرمنداڵان ڕێک خرابوون و هه‌ر چوار ساڵ جارێک 
به‌ڕێوه‌ ده‌چوون، ژنان مافی به‌شداری و دیتنی 

ئه‌و ڕێوڕه‌سمانه‌یان نه‌بوو. ئه‌و قه‌ده‌غه‌کارییه‌، 
هێنده‌ توند بوو، ئه‌گه‌ر ژنێک ڕێسا و 

قانوونه‌که‌ی وه‌ژێرپێ بخستایه‌ و بچووبایه‌ته‌ 
سه‌یری کێبڕکێکان، حوکمی له‌سێداره‌درانی بۆ 
ده‌بڕایه‌وه‌: یه‌که‌م ژن که‌ نه‌ریتی پیاوسالاریی 
له‌ به‌ستێنی وه‌رزش و کێبڕکێ مه‌یدانییه‌کاندا 
شکاند، ژنێک بوو به‌ ناوی ›‹هیپووهریا‹‹، 
که‌ به‌ هه‌وڵ و ماندووبونێکی تایبه‌ت، توانی 

سه‌ره‌نجام رێگه‌ بۆ به‌شداریی ژنان له‌ به‌ستێن و 
مه‌یدانه‌ وه‌رزشییه‌کانی یۆناندا بکاته‌وه‌. زۆری پێ 
نه‌چوو که‌ ژنان توانیان له‌ژێر ناوی ›‹هریا‹‹دا، 

بۆ یه‌که‌م جار، کێبڕکێی وه‌رزشی له‌به‌رچاوی 
پیاوان به‌ڕیوه‌به‌رن و ببنه‌ پاڵه‌وانی ململانێ 

وه‌رزشییه‌کان.‹‹
وه‌رزشی ژنان تێکڕای ڕکه‌به‌رییه‌ پیشه‌یی و 

ئاماتۆڕه‌کان له‌ سه‌رله‌به‌ری ڕشته‌ وه‌رزشییه‌کاندا 
ده‌گرێته‌وه‌. به‌شداری ژنان له‌ وه‌رزشدا، به‌ره‌ 

به‌ره‌ له‌ سه‌ده‌ی بیسته‌می زاینییه‌وه‌، به‌تایبه‌ت 
له‌ کۆتایی سه‌ده‌که‌دا ڕووی له‌ زیادبوون کرد. ئه‌و 

په‌ره‌سه‌ندنه‌ له‌ سۆنه‌گه‌ی کارتێکه‌ریی ئاڵوگۆڕه‌ 
کۆمه‌ڵایه‌تییه‌کانه‌وه‌ بوو، که‌وا پێداگریی له‌سه‌ر 

یه‌کسانیی ڕه‌گه‌زایه‌تی ده‌کرد. هه‌ڵبه‌ت ڕاده‌ی 
ئه‌و به‌شدارییه‌ به‌پێی هه‌ر ڕشته‌یه‌کی وه‌رزشی و 
بارودۆخی هه‌ر وڵاتێک جودایه‌: وه‌رزشی ژنان له‌ 

هێندێک ڕشته‌دا، له‌ به‌شێک له‌ وڵاتاندا سنووداره‌، 
یان ئه‌وه‌ی که‌ هێندێک له‌ ڕشته‌کانی وه‌کو تێنیس 
و باله‌، به‌لای ئه‌وانه‌وه‌ له‌ پیاوان‌ زیاتر لایه‌نگری 

هه‌یه‌.

خاتوو هەوار پێمان خۆشە لە زمان خۆتانەوە 
بناسرێن، تکایە کورتەیەک لە ژیان و 

بەرهەمەکانی خۆتان بۆ خوێنەرانی گۆڤارەکەمان 
باس بکەن

	
من هەواری خزرزادە، لە دایکبووی ١٣٦٤ی 
هەتاویم و لە شاری مەهاباد لە دایک بووم.

لە ساڵی 2005 دەستم بە خوێندنەوەی ئەدەبی 
کوردیی و نووسینی شێعر کردووە و یەکەم 

هەنگاوەکانم لەو بوارەدا لە ئەنجوومەنی ئەدەبیی 
شاری مەهاباد کە دیارە مەکۆی گرد و کۆبوونەوەی 

هەموو ئەو هەست و بۆن و بەرامانەیە کە بە 
جۆرێک لە جۆرەکان رەنگی کوردبوونیان پێیەوە 
دیارە و لە هەموویان گرینگتر ئەدەبی کوردییە، 
دەست پێکردووە . لە 2010 یەکەم کتێبی شێعرم 

لە ژێر ناو ونیشانی » غەمە چەتراوییەکانی 
باغچەیەک هەنار و کچێنی« دوای ساڵێک 

چاوەڕوانی و سڕینەوە زیاتر لە هەشت پەڕی 
بە هۆی سانسۆر لە دەزگای چاپی »همایش 

دانش« لە شاری تاران چاپ و بڵاو بووە. لە 
بەهاری 2012 لەشاری سنەی خۆشەویست » غەمە 

چەتراوییەکانی باغچەیەک هەنار و کچێنی« 
بڕاوەی یەکەمین خەڵاتی ئەدەبی مەولەوی کورد 

بوو وێڕای سێ کتێبی چاپکراوی تر لە شاعیرانی 
ڕۆژهەڵاتی کوردستان. کتێبە شێعری » غەمە 

چەتراوییەکانی باغچەیەک هەنار و کچێنی« لە 
لایەن مامۆستا »موحتەرەم محەممەد« وەگێڕی بە 

توانا لە ژێر ناو و نیشانی » الهموم المخیمە« بۆ 
سەر زمانی عەرەبی وەرگێڕدراوەتەوەو لە ژێر چاپ 
دایە. هاوکات لەگەل خوێندنەوە و نووسینی شێعر 
سەرقاڵی لایەنی پشتگوێ خراوەی ئەدەبی کوردی 

واتا ئەدەبی زارەکی و بەتایبەت بەیت و باوی 
ناوچە بووم هەر ئەوە بوو بە هۆکار کە دەرگارەی 

هەمیشە کراوەی ئەدەبی فۆلکلۆر، ئەو هەنبانە 
پڕ لە جوانیی و هێما و بوونایەتی نەتەوەی 

کورد بدۆزمەوە و پێنج ساڵ لە ژیانی خۆم تەنیا 

لەگەڵ ئەو ئەدەبە پڕ لە هەستە، پێبکەنم و 
بگرێم و شاد بم و تێڕابمێنم و بەرهەمی ئەو پێنج 

ساڵەش کتێبی » بەیت و باوی ناوچەی موکریان« 
بوو کە ساڵی 2014 لە لایەن » ئنستیتیوی 

کەلەپووری کورد« لە شاری سلێمانی چاپ و بڵاو 
کراوە و دەتوانێ جگە لە وەی خزمەتێک بێت بە 

کتێبخانەی ئەدەبی فۆلکلۆر لە هەمانکاتدا بە هۆی 
ڕێکخستنی موسیقایی و نووسینەوەی نۆتەکان 
خزمەتێکیش بێت بە مۆسیقای کوردی. ماوەی 
سێ ساڵان بەڕێوبەرایەتی ئەنجوومەن ئەدەبی 
مهابادم هاویار لەگەل دوو هاوڕێی تر لە سەر 
شان بووە و دیارە لەم ناوەندەدا کۆمەڵێک کار 
و چالاکی بەرچاو کراوە وەک دانانی پێشانگای 

کلتووری و کۆڕ و کۆبوونەوی ئەدەبی و فستیواڵ 
و سیمینار و گۆڤار کە هەر کام لەمانە ئەرک 

و بەرپرسیارەتییەک بوون کە بە شانازی و بە 
خۆشحاڵییەوە تێمپەراندووە. ئەوە بەشێکی 

کورت بوو لەو کارو چالاکییانەی لە رۆژهەلات 
ئەنجامم داوە ودیارە ماوەی سێ ساڵێش لە 

باشووری کوردستان هەڵگری کۆمەڵێک ئەزموون و 
تاقیکردنەوەی ئەدەبی و نووسین و هاوکاری لەگەڵ 
گۆڤار ورۆژنامە و ڕێکخراوە و ڕادیۆ و کانالگەلێک 

بوون کە بێگومان بۆ من رەوتێکی پڕ لە ئەزموون 

دیمانە

بوون. کۆمەڵێك بەرهەمی تریشە کە بە هۆی چاپ 
نەبوونیان باشتر وایە لێرەدا باسیان لێنەکرێت.

2.وەک یەکەم پرسیار ئایا ژنان لە رۆژهەڵاتی 
کوردستان تا چەندە خاوەندارێتی لە شێعر و 

ئەدەب دەکەن بە هەردووک زمانەوە؟
ئەدەب، ژانرێکە سەر بە کۆمەڵگایە؛ ئەدەب، 

ژانێکە سەر بە نەتەوەی خۆیەتی و  هێمایەکە لە 
بوون و مانەوەی ئەو نەتەوەیە. ئەوەیکە ئێمە 
بەین و باس لەوە بکەین کە ئایا خاوەندارێتی 
ئەدەبی کورد لە لایەن ژنان یان پیاوانەوە تا 

چ ئاستێکە بەلای منەوە بەستنەوەی ئەو پانتا 
بەرفراوانەی ئەدەب و وێژەیە بە لایەنێکی 

دیاریکراو و غەدرێکە لە خۆی ئەدەبیات دەکرێت. 
ئەدەب خاوەنەکەی هەر هەموو کۆمەڵگایە تەنانەت 

ئەوەی ناشیخوێنێتەوە. کاتێک کە شاعیرێک 
یان نووسەرێک بەرهەمێک دادەهێنێ و ئاراستەی 

کۆمەڵگای دەکات چیتر مافی بەسەر داهێنراو و 
بەرهەمەکەی خۆیەوە نییە و ئەوە لە ڕاستیدا 

کۆمەڵگایە کە دەبێتە خاوەنی ئەو بەرهەمە، بە 
ژن و بە پیاوەوە. بەڵام ئەگەر بێتوو لە ڕوانینێکی 

ترەوە لەم پرسیارە بروانیین واتا لە بواری 
داهێنانەوە بەداخەوە کۆمەڵگای ئێمە و بە تایبەتی 

ئەدەبی ئێمە ئەدەبێکە تا سەر ئێسقان لەلایەن 
پیاوەوە داهێنراوە بە دەگمەن ژنان لە مێژووی 

ئەدەبی کوردی دەبینرێن کە خاوەنی بەرهەم 
بووبن ئەوەش هۆکارەکەی تەنیا کەمتەرخەمی 

ژنان نەبووە بەڵکوو دەسەڵاتەکانی زاڵ بە سەر 
نەتەوەی کورد و جۆگرافیای هەڵکەوتەی کورد و 

پەروەردە پاوانخواز و سەقەتی دەسەڵاتە زاڵەکان 
و داب و نەریت و کلتوور و بەتایبەت ئایین 

کە ژنی بە هەموو حاڵەتەکانی لە بوونایەتی 
بوونی خۆی ئەستاندووە و ژن لە کۆمەڵگای 

ئێمەدا کەسێکی نوێیە کە تازە بە تازە خەریکە 
هەست دەکات ،دەبێت بیر بکاتەوە، بجوولێت 
و بدوێت و چاو لێبکات و تێبفکرێت و خاونی 

هۆشیاری و قەناعەتی خۆی بێت ئێمە تازە بە 
تازە خەریکە دەگەینە بە سەرەتای کارەساتێک 
لە کۆمەڵگایەک دەقات کارەساتتر لە خۆمان، 

گەمارۆدراو بە ئایینی پیاو، بە کلتووری پیاو و 
چوارچێوە و سنوورێک کە هەموو ژیان و بیر و 
ئەندێشە وهەڵسووکەوتی داگیر کردووە تا ئەو 
ئاستەی کە تەنانەت خۆیشی هەستی پێناکات؛ 

تا ئەو ئاستەی کە خۆیشی بووتە بەشێک لەو 
دەمارگرژی و چەقبەستوویەی لە ناو کلتووری ئێمە 

دا ڕەگی داکوتاوە. دابڕان لەم قۆناغە پێویستی 
بە درووستبوونی پرسیاری گەورەیە کە پەیوەستە 

بە هەل، بە مەعریفە و ناسین و هۆشیاری و 
زۆر شتی تر و لە هەمانکاتدا بەشداری ژنان و 
خاوەندارێتی کردنی ئەدەب لە لایەن ژنانەوە 

ئەو رەوتە درێژخایەنە دەخوازێ و بنەماڵەش 
بەشێکی تری باسەکەیە کە دیارە ئێرە جێگای 

نییە. پێشتر هەبوون ژنانێک کە بە زمانی پیاوانە 
دەستیان بۆ قەلەم بردووە و بە هەست و نەستێکی 

پیاوانە بگرە شێعری دڵداریشیان نووسیوە و 
رەوتی لاساییکردنەوەیان پێوە دیار بووە و 

پیاوانە بیریان کردۆتە؛دیارە لێرەدا مەبەست لە 
پیاوانە ئەو هاوتا نێرینەیەی واتا »ئەنیموس« 
نییە بەڵکوو ئەو نەستی گشتییە کە هێندە زاڵە 

بە سەر زمان و کرداردا کە پیاوانە دێتە دواندن، 
ئەوە شتێک نییە کە رەفز بکرێتەوە بەڵکوو بە 

پێچەوانە بە خۆشحاڵییەوە ڕەوتێکە کە ئیتر تێپەر 
بووە و دەبوایە تێپەڕبووبا. بۆیە ئێستا دەبێندرێ 

کۆمەڵێک ژنی چالاک لەم بوارەدا خەریکی 
ئەزموون و جڕباندنی ڕەوتی نوێی نووسینن؛ هەر 

هەموویان هەول دەدەن لە ڕێگای خوێندنەوەو 
خوێندنەوە و نووسین، خاوەنی فۆرم و زمان و 
ناوەڕۆکی نووسینی تایبەت بە خۆیان بن تاکوو 

لەم ڕێگایەوە خۆیان پێبگەیێنن و لەهەمانکاتیشدا 
خزمەت بە زمان و ئەدەبی کوردی و کتێبخانەی 
کوردی بکەن و بە خۆشحاڵییەوە ئەو حاڵەتی 

لاسایی و پەیرەوکردنی نووسینی پیاوان لە ناو 
ژنان دا، بە تەواوی خەریکە دەبڕێتەوە و بەرەو 
کۆتا دەچێت. بە دڵنیاییەوە ژنان گەیشتوونەتە 

ئەو ئاستەی کە ئینکاری ئازادی نووسینی خۆیان 
نەکەن لە سەر ئەو قەناعەتەی بگەن بە ئاستی 
ئەدەبێک کە بە ئەدەبی پیاوانە پێناس دەکرێ 
و ئیرادەی گشتی کۆمەڵگا ڕای بەڵێی پێداوە و 
وەک ڕۆسۆ دەڵێت ئازادی جەوهەری مرۆڤە و 
ئازادی وەک فاکتەری سەرەکی مرۆڤبوون، لە 

نووسینی ژناندا وەک ژنێکی مرۆڤ‌ئاسا، ئێستا 
خاوەن کاراکتەری سەرەکی خۆیەتی، تەنانەت 
ئەگەر ئەکاراکترە لە ناو کۆمەڵگادا بە سانایی 

وەرنەگیرێت .
3_ئایا لە ئەنجومەنە ئەدەبییەکان ژنان تا 

چەندە خاوەنی دەنگن؟ ئایا لەلایەن پیاوانەوە 
پشتیوانییان لێ دەکرێ یان دەبنە بەربەستیان؟ 

ئێستا لە ڕۆژهەلاتی کوردستان چەندین 
خاتوونی قەلەم ڕەنگین و خاوەن بەرهەم 

دەبیندرێ کە کە ئەوە ژنانە بۆ گەیشتن بەو 
قۆناغە تێچوونی زۆریان داوە دەکرێ زۆربەیان 

لە لایەن کۆمەڵگا یان بنەماڵەوە ڕێگریان بووبن 
و تەنانەت سەرەڕای وەی بە هێند وەرنەگیرابێن 

بەڵکو سنووریشان بۆ دیاری کرابێت و ئیزنی 
دەربڕینی زۆر واتا و مەفهوم و دەستەواژەیان 

پێنەدرابێت و بە ناچارییەوە بە خۆسانسۆڕییەوە 
بێنە نووسین؛ لە هەمووان گرینگتر لە ئێران 

بە هۆی دەسەلاتی زاڵ زۆر ناوەرۆکی نووسین 
وەک دەربڕینی هەستی نەتەوەایەتی بەرەوڕووی 

بەربەست دەبێتەوە ناتوانرێت ڕاشکاوانە ئەو 
هەستە بڕازێنرێتەوە و بتوانێ خزمەت بە ئەدەبی 
بەرگری بکات کاتێک ژنێک پێنووس بە دەستەوە 
دەگرێ بۆ نووسینەوەی خۆی، بەرەوڕووی هەر 

هەموو بەربەستانە دەبێتەوە سەرەرای ئەوە  کەم 
کەس لە ژنان هەبوون کە بەرهەمە چاپکراوەکانیان  

بە هۆی وشە و ناوەڕۆک و... سانسۆر نەکرابن 
بۆ وێنە کاتێک کتێبێک بۆ چاپ دادەنێی جگە 
لەوەیکە ساڵ یان بگرە دووساڵ دەخایێنێ تا 

ئیزنی وەشانی پێبدرێ لە هەمانکاتدا ئەو ئیزنە 
وێڕای مەرجە و بەناچارییەوە ئەبێ یان پەژیوان 

ببیەوە لە بڵاوبوونەوەی بەرهەمەکە یان ئەبێ 
مل بدەی بەو مەرجەی ئەوان دایانناوە یان 

دەست هەڵبگرە لەو بەشەی بەرەوڕووی مەرجەکە 
بۆتەوە. هەر چەن بە ڕاستی پێم خۆش نییە 

حاڵەتەکە وا هەست پێ بکرێت کە هێرش دەکرێتە 
سەر پیاو بەڵام بەداخەوە لایەنێکی تری باسەکە 

ئەوەیە کە کاتێک پیاوانی ڕۆشنبیری ئێمە لانیکەم 
ئەو پیاوانەی وەک نووسەر یان شاعیر یان 

ڕەخنەگر لە ئەنجوومەنەکان بەشدار دەبێت زۆر 
بە دەگمەن هەیە کە یارمەتیدەر بن بۆ چاکسازی 
ئەو بارودۆخە. بێگومان ئەو حالەتانە بۆ ژنێک 
بگرە بۆ پیاوێکیش کە بە موتالعەی بەرفراوان و 
پێویستی ئەدەب بەگشتی، هەنگاو دەنێتەوە بۆ 
نووسین نابنە بەربەست و بگرە زیاتر هاندەرن 

بۆ دۆزینەوەی ڕێگای باشتر بەڵام نابێ ئەوەشمان 
لە بیر بچێت کە ئەنجوومەنە ئەدەبییەکان لە 

ڕۆژهەڵاتی کوردستان تەنیا مەکۆی باسکردن لە 
ئەدەب بە گشتی و ئەدەبی کوردیی بەتایبەتییە و 
زۆربەی نووسەرانی ئێمە لەو شوێنەوە سەریان 
هەڵداوە و ئێستا خوێندنەوە بۆ بەرهەمەکانیان 

دەکرێت و دەتوانم بڵێم بەرهەمەکانیان ئەگەر 

شان لە شانی ئەدیبە گەورەکانی جیهان نەدات 
کەمتر نییە لە ئەوانیش. بۆیە ئەبێت هەوڵ بدرێت 
ئەو دەرەتانە تەنیا نەبێتە شوێنێک بۆ دەربڕینی 
ئەدەب بە قەڵەمی پیاوان. جوانی ئەو مەکۆیە بە 

هاویاری و هاوکاری دووبەشی تەواوکەری کۆمەڵگا 
واتا ژن و پیاوە و بە خۆشحاڵییەوە ئێستا تا 

ڕادەیەک هەست دەکرێت ئەو حاڵەتە کەمتر بۆتەوە 
و ژنانیش لە بواری نووسین دا خاوەنی دەنگی 

تایبەت بە خۆیانن، هەر چەن کاتێکی زۆر بخایێنێ 
کە ئەو دەنگە لە لایەن بگرە ڕۆشنبیرانی پیاوی 

ئێمەشەوە وەربگیرێت. وسەرەرای ئەوە ژنان هەوڵ 
دەدەن چالاکانە لە بەرێوەبردنی فستیواڵ و سمینار 

و کۆڕە شێعرییەکان  بەشدار بن و لە هەمانکاتدا 
وەک بەرپرسی ئەنجوومەنەکان خاوەن ڕان و 

بەرپرسیارەتییان لە ئەستۆیە.
4. هەروەک باستان لەو بەرهەمەی خۆتان کرد 
کە چەند ساڵ لە هەوڵی نووسینەوەی »بەیت و 

حەیران« دابوون و کتێبێکیشتان لێ چاپ کردوە، 
ئایا ئەوە لەلایەن کۆمەڵگەوە پێشوازی لێکرا 

کە خاتوونێکی لاو لە هەوڵی زیندوو کردنەوەی 
فلکلۆری کۆنی کوردی دایە؟

دیارە پێشتر ئاماژەم بەوەی دا کە ماوەی 
چوار ساڵێ بەردەوام زۆربەی چالاکی و کاتم چر 

کردبووە بۆ گەڕان و هەڵبژاردن و گوێگرتن و 
نووسینەوەی بەیتە فۆلکلۆرییەکان و ئەوە لەگەڵ 

وەیکە بۆ من لە سەرەتادا دا زۆر ئەستەم بوو و 
لە زۆربەی وشەو دەستەواژەکان تێنەدەگەیشتم 
بەڵام بابی خۆشەویستم  بە دڵێكی ئاوەدانەوە 
زۆربەی کاتەکان هاوڕێم بوو و جێی خۆیەتی 

لێرەوە سپاسی سەبر و ئارامی بابم بکەم و ئەو 
رووحە گەورەی ماچ بکەم، ئەو کاتانە بۆ من 

بێنەهایەت چێژبەخش بوون و هاوڕێ بوون لەگەڵ 
کۆمەڵێک بەسەرهاتی زۆر شیرین و بێنەهایەت 

ئەزموونی هەستەکی و زمانی کە بێئەوەی من 
هەست بکەم هێدی هێدی خۆی خستە ناوە زمانی 
نووسینی شێعرییمەوە جهیانی فۆلکلۆر پڕییەتی 

لە جوانکاری خورسک و نوێ. فۆلکلۆر ئەو بوونە 
ئیستاتیکاییەیە کە نموود و هێمای بۆنزایی هەر 
وڵات و نەتەوەییەک دەردەخات. دنیای فۆلکلۆر 
بە جۆرێک پەیوەستی نەستی کۆیی کۆمەڵگایە 
لە ڕەوتی مێژوودا، کە دابڕان لێی، قڕتاندنی 

سەردەمێکی مێژووییە لە ڕێکەوتی شارستانییەتی 

و بەرەو شارستانییەت چوون و بەهەند زانینی، 
خوێندنەوەی ڕەوتی ئەو بەشارستانییەت بوونە و 

نووسینەوەی سەرلەنوێی مێژوویە. 
زۆر بەداخەوە فۆلکلۆر ئەو شتەی کە لە لایەن 
سەدا هەفتای خەڵکی ئێمە نەک هیچ گرینگی نییە 

بەڵکوو فەرامۆش کراوە نابێ ئەوەشمان لە بیر 
بچێ کە بەڵکوو زۆرتر لەو رێژەیە بە هۆی زمانی 

زاڵ کە زمانی فارسییە و خوێندن بەو زمانە و 
بە ڕۆژانە هەڵسوکەوت کردن بەو زمانە، زمانی 

کوردیان تەواو وەپەراوێز خستبێ و لە چەن 
وشەیەکی ڕۆژانە بە ڕاوێژێکی تەواو فارسیانە 
زمانی کوردی بەکار ناهێنن ئەوە کارەساتێکە 

لە ڕۆژهەڵات بەرەوڕووی زمانی کوردی بۆتەوە 
ئەوە شەڕێکی نەرمە کە لە لایەن دەسەڵاتی 

داسەپاوی ئێرانەوە بە مەبەستی سڕینەوە زمان 
و ئەدەب و کلتووری کورد، ساڵانێکە دەستی 

پێکردووە و هەموو ڕێگایەک تاقی دەکاتەوە و 
لە هەموو کەرەسەیەک کەلک وەردەگرێت بۆ 
گەیشتن بەم مەبەستە. کە بەداخەوە بەشێکی 

بەرچاو لە کۆمەڵگای ئێمە بە هۆی سەرقاڵی بە 
ژیان کەوتوونەتە بەر ئەو تەوژمە و بە جۆرێک 

لە جۆرەکان خەریکە ئاسمیلە دەبن  ئەوە شتێکی 
تازە نییە و لە هەر چوار پارچە کوردستان هەموو 

کاتێک و ئێستاشی لەگەڵدابێ ئەو هەڕەشەیە 
بەرەوڕووی زمانی کوردی دەبێتەوە. بەڵام بە 

بەراوەرد لەگەڵ هەموو تەقەلاکانی کۆماری 
داسەپاوی ئیران، ئەو پڵانە سەرکەوتوو نەبووە 
و هاوکات بە ڕۆژانە کتێبی کوردی چاپ دەبێ و 
کتێبخانەی کوردی دەوڵەمەند دەکرێت. هەر لەم 
دواییانەشدا یەکێ لە ڕۆمانە سەرکەوتووەکانی 

ئەدەبی جیهان لە نووسەری بەناوبانگی ئامریکایی 
»ویلیام فاکنێر« لە ژێر ناوی » هەراو تووڕەیی« 

لە لایەن وەرگێڕی بە توانا« محەممەد ڕەمەزانی 
» کراوەتە سەر زمانی کوردی بوونی ئەو کتێبەو 

دەیان کتێبی تری لەم چەشنە، لە کتێبخانەی 
کوردی سەلمێنەری ئەوەیە کە ئەو زمانە خاوەنی 

کۆمەڵێک پرەنسیپ و توانایە کە هیچ چەشنە 
هەڕەشەیەک ناتوانرێ بەر بە پێشکەوتنی بگیرێت. 

بە ئاوڕدانەوە لە فۆلکلۆر جگە لەوەی لایەنێکی 
بەهێزی ئەدەبی کوردی پەرەی پێدەدرێ بگرە 
دەتوانرێت هەلێکی بەرچاو و بەوزە بێت بۆ 

دۆزینەوەی ئەو چەمەوازییەی زمان کە پێویستە 

بۆ نووسینەوەی زانستەکانی سەردەمیش. ئەو  
کتێبە لەگەڵوەیکە دەلاقەیەکە لە ئەدەبی فۆلکلۆری 

کوردی بەهەمان چەشنیش دنیایەک لە موسیقای 
فۆلکلۆری کوردی دەدات بە دەست خوێنەر و بە 

داخەوە زۆربەی هەرە زۆری گۆرانیبێژانی سەردەم 
و ژەنیاریان لێی بێبەشن بۆیە وەک خۆم پێشنیار 

دەکەم بە هەر کەسێک کە مەبەستی هاتنە ناو 
دنیای نووسین و گۆرانی و موسیقایە بەشێک 

لە کاتی خۆی تەرخان بکات بۆ خوێندنەوە 
و گوێگرتن لە فۆلکلۆر ، چون بە ڕاستی ئەو 

هونەرەی بە بەکگراوندی فۆلکلۆرەوە دێتە داهێنان 
پڕە لە وزەی شاراو، کە جیهانی جوانی ناسانە 

لە بەرهەمی بەدیهاتوو و داهێنراو زۆر بەرفراوانتر 
دەکات.

 
5 وەک دوایین پرسیار، چ هەستێک دەبێتە 
هۆی ئەوە تۆ بتوانی شێعر بڵێی؟ حەز دەکەم 
لەو بارەیەوە  هەستی خۆتان بۆ خوێنەرانی 

گۆڤارەکەمان باس بکەن.
بەڕای من شێعر، قەڵبەزەی پڕ لە خووڕەی 

چاوە فێرە ڕامانەکانە. شێعر، مەنزڵگەیەکە بۆ 
جیهانی واتاکان. شێعر، تەفسیری ڕووحێکی 

سەرکێش و یاغییە لە قاڵبی جەستەیەکی سڕک 
و بێتوانا. شێعر تژییە لە جیهانی ئەو وشانەی 

دووگیانن بە سەرهەڵدان و سەربەستی و ئازادی. 
شێعر بەلای منەوە بیرکێشەکیی ئەوپەڕێ ژیانە 
لە نێوانیی وشەکان و ڕستەکان و دێڕەکاندا جێ 
خۆش دەکات و ئازادانە دەخزێنە ناو وێنەکان . 

شێعر بۆ من ژیانێکە پڕ لە رووداوی شیرین و غەم 
هێنەر کە بە وشە دەبزوێندرێت.

خاتوو هەوار گەلێک سپاس بۆ وڵامدانەوەتان

شێرپه‌نجه‌ به‌ گه‌شه‌کردنی نایاسایی 
خانه‌کانی له‌ش ده‌گوترێ.شێرپه‌نجه‌ زیاتر 

له‌ سه‌د جۆری جیاوازی هه‌یه‌ که‌ هه‌موو 
به‌شه‌کانی له‌ش ئه‌گه‌ری توشبوونیان هه‌یه‌.
هه‌موو جۆره‌کانی شێرپه‌نجه‌ یه‌ک سیفه‌تی 

وه‌ک یه‌کیان هه‌یه‌ ئه‌ویش بریتیه‌ له‌و خانانه‌ی 
که‌ تووشی شێرپه‌نجه‌ ده‌بێت،کۆنترۆڵیان 

له‌ ده‌ست ده‌ده‌ن.کاتێک خانەی شێرپەنجەیی 
دابەش دەبن، تۆپەڵە دروست دەکه‌ن پێیان 

دەوترێت ئاوسان یاخود گرێ. ئەم ئاوسانانە 
کاریگەریان ھەیە لەسەر کارەگرنگەکانی لەش. 

بۆ نموونە شێرپەنجەی سیەکان کاردەکەنە 
سەر ھەناسەدان، یاخود شێرپەنجەی گەدە 

کاردەکاتە سەر ھەرسکردنی خۆراک.
جگە لەمەش خانەی شێرپەنجەیی دەتوانن 
بڵا ببنەوە لە جێگایەکی لەش بۆ یەکەی تر، 
ئا بەم شێوەیە ئاوسانی تر دروست دەبێت. 

بەڵام ھەموو جۆرێکی شێرپەنجە بەربڵاو نین، 
ئەوانەی توانای بڵاو بوونەوەیان ھەیە زۆر 

مەترسیدارن.
باشترین چەک دژی شێرپەنجە بریتیە لە 

دەستنیشان کردنی شێرپەنجە لە قۆناغی 
زوویی پێش ئەوەی زۆر گەشە بکات. پشکنینی 

پێشینەی ناو بەناوە لە لایەن پزیشکەوە 
یارمەتی زوو دەستینشان کردنی شێرپەنجەی 
دەدات. ئەوانەی زوو دەستنیشان دەکرێن ئەوا 

دەتوانن بژین.
ڕێگایەکەی دڵنیا نیە بۆ خۆپاراستن، بەڵام 
ھەندێک شت ھەن ئەگەر ئەنجام بدرێت ئەوا 
مەترسی ڕوودانی شێرپەنجە کەم دەکەنەوە؛ 

پسپۆران له‌سه‌ر ئه‌م باوه‌رن که‌ ده‌رسه‌دێکی زۆر 
له‌ شێر په‌نجه‌کان به‌ هۆی هۆکارگه‌لێکی زۆر 
ساده‌ پێک دێت که‌ هه‌مووی ئێمه‌ رۆژانه‌ زۆر 

ئاسایی ب بێ هیچ سرنجێک لێیان ره‌ت ده‌بین.
هه‌ڵامه‌ت،خواردن وخه‌وی بێ به‌رنامه‌،خواردنی 

چه‌وری،که‌ڵک وه‌رگرتن له‌ موادی شیمیایی 

وه‌ک ره‌نگ له‌ پرچ دان، ئەو کەسانەی جگەرە 
دەکێشن مەترسی تووشبوونیان بە شێرپەنجەی 

سییەکان ٢٠ جار زیاترە وەک لەو کەسەی کە 
جگەرە ناکێشێت. دانیشتنی به‌رده‌وام،ئه‌مانه‌ 

هه‌مووی ئه‌و هۆکارانه‌ن که ‌رێگه‌ خۆش 
که‌رن، بۆ توشبوون به‌ شێرپه‌نجه‌ .؛ خۆراکی 

دەوڵەمەند لە چەوری تێر و گۆشتی سوور کەم 
بکرێتەوە، مەترسی ڕوودانی شێرپەنجە کەم 

دەکاتەوە.
زۆربەی شێرپەنجەکانی پێست بە ھۆی زۆر 

بەرکەوتن بە تیشکی خۆرەوە دروست دەبن. 
بۆیە خۆپاراستن لە بەرکەوتن لە تیشکی خۆر 
کە دەبێتەھۆی سووتانی خۆری، ئەوا مەترسی 

ڕوودانی شێرپەنجەی پێست کەم دەکاتەوە. 
باوترین شێرپه‌نجه‌ له‌ ژنان دا شێرپه‌نجه‌ی 

مه‌مکه‌.ئه‌م شێرپه‌نجه‌یه‌ سه‌ره‌کیترین هۆی له‌ 
ده‌ست دانی ژیانه‌ له‌ ژنانی ته‌مه‌ن 20 تا 50 

ساڵ ئه‌م نه‌خۆشیه‌ ئه‌گه‌ر زوو پێ بزاندرێ ،به‌ 
ئاسانی چاره‌سه‌ر ده‌کرێت،به‌لام زۆرجار به‌ 

هۆی که‌مته‌رخه‌می له‌ بیر ده‌چێت و کاتێک پێ 
ده‌زاندرێ که‌ زۆر دره‌نگه‌.

ئەگەری توشبوون بە شێرپەنجە لە ژنانی 
قەڵەودا زیاترە.

پسپۆڕانی بواری تەندروستی بەردەوام 
ھۆشداری لەسەر مەترسییەکانی قەڵەوی 

و کێشی زیادە بڵاودەکەنەوە, لەو 
چوارچێوەیەشدا ھۆشدارییان داوە لەوەی 
کە ژنانی قەڵەو زیاتر دووچاری نەخۆشی 

شێرپەنجە دەبنەوە.
دیاری کردن و دەست نیشانکردنی 

شێرپەنجەی مەمک کاری یەک پسپۆڕ نییە 
بەڵکو کاری کۆمەڵێک پسپۆڕە وەک)پسپۆڕی 

تیشک و سۆنۆگرافی مەمک, پسپۆڕی 
نەشتەرگەری مەمک ,پسپۆری نەخۆشیزانی , 

پسپۆڕی جوانکاری , پسپۆڕی دەروونی (
- ئەو ژنانه‌ی کەلەتەمەنێکی پیرتردا یەکەم 

منداڵیان دەبێت ئەگەری تووشبوونیان بە 

شێرپەنجە
زانستی

شێرپەنجەی مەمک زیاترە.ھەروەھا ئەوژنانه‌ی 
کە منداڵیان نابێت ئەگەری تووشبوونیان بە 

شێرپەنجەی مەمک زیاترە
ئەوکچانەی یەکەم سوڕی مانگانەیان پێش 

تەمەنی ١٢ ساڵ دەست پێدەکات ئەگەری 
تووشبوونیان بە شێرپەنجەی مەمک زیاترە

ئەو ژنانه‌ی کە وەرزش ناکەن ئەگەری 
تووشبوونیان بە شێرپەنجەی مەمک زیاترە 

بە بەراورد بەو ژنانه‌ی کە وەرزش دەکەن.
بوونی ئەم ھۆکارانە مانای ئەوەنییە کە ئەو 
ژنه‌ بە مسۆگەری تووشی شێرپەنجەی مەمک 

دەبن, بەڵام ئەگەری تووشبوونیان لە ژنانی تر 
زیاترە کە ئەم ھۆکارانەیان نییە . لەوانەیە 
ژن ھەبێت ئەم ھۆکارانەشی تیایە و ھەرگیز 

تووشی شێرپەنجەی مەمک نابێت .
ھەموو ژنێک لەدوای تەمەنی ٤٠ ساڵی 

پێویستە ھەموو ساڵێک جارێک مەمۆگرام بکات 
بۆ دڵنیایی.ھەروەھا ئەو ژنانه‌ی تەمەنیان 
لە ٤٠ ساڵ کەمترە بەڵام ھۆکارێک یا زیاتر 

لە ھۆکارەکانی توووشببونیان ھەیە ئەوا 
پێویستە مەمۆگرامیان بۆ بکرێت.چارەسەری 

شێرپەنجەی مەمک بەگوێرەی قۆناغی 
شێرپەنجەکەو جۆرەکەی دەگۆڕێت . ھەندێک 

جۆری شێرپەنجە دەتواندرێت بە نەشتەرگەری 
لاببردرێت. ھەندێکی تریان پێویستیان بە 
چارەسەری کیمیایی و تیشکی ھەیە، زۆر 
بەداخەوە ئەم چارەسەریانە دەبنە ھۆی 

تێکشکاندنی خانەی تەندروستیش نەک تەنھا 
خانەی شێرپەنجەیی.

مەرج نییە کە جۆرێک چارەسەر بۆ کەسێک 
باشبێت ئیتر بۆ کەسێکی تریش باش بێت , 
واتە جۆری چارەسەرەکە بەگوێرەی جۆری 

شێرپەنجەکە دەگۆڕێت.هه‌ندێک جار به‌ 
نه‌شته‌رگه‌ری و هه‌ندێک جاریش به‌ ده‌رمان و 

چاره‌سه‌ری کیمیایی و تیشکی هۆرمۆنی،هه‌وڵی 
چاره‌سه‌ری نه‌ خۆشیه‌که‌ ده‌درێت.لەوانەیە 

کەسی تووش بوو یەکێک یان زیاتر لەو 
چارەسەرانەی بۆ بکرێت. 

پەیامی یەکیەتی ژنانی دێموکراتی 
کوردستان بەبۆنەی ٢٥ نوامبر رۆژی جیهانی 

بەرەنگاربوونەوەی تووندوتیژی دژی ژنان"
تووندوتیژی دژ بەژنان دیاریدەیەکی جیهانییەو 

تایبەت نیە بە وڵات و کلتوورو ئایینێک بەلکو 
هەموو جیهان دەگرێتەوە ،بۆیە بنبرکردنی 
پێویستی بەخەباتێکی جیهانییە، خەبات و 

هەوڵدان بۆ نەهێشتنی هەڵاواردن و ئەوەی کە 
مرۆڤەکان بە پێی رەگەز دەستەبەندی نەکرێن و 

هەر بەو بیانوویە نەکەونە بەر ئازار و هەرەشە و 
توندووتیژی،  بۆ ئەو مەبەستەش پێویستمان بە 

نەزم و دیسپلینێکی تازە و خستنەگەری تواناکانی 
خۆمانە. رێکخراوی نەتەوە یەکگرتوەکان لە ١٧ 

ئۆکتۆبری سالی ١٩٩٩ رۆژی ٢٥ ی نوامبری هەموو 
سالێکی وەک رۆژی جیهانی بەرەنگاربوونەوەی 

تووندوتیژی دژی ژنان دیاری کرد، بەهۆی 
کوژرانی خوشکانی میراباڵ کە خوازیاری یەکسانی 

رەگەزی لە کۆمەڵگادا بوون.ئەوەش سەلمێنەری 
ئەوەیە کە تووندووتیژی تایبەت بە وڵاتێک یا 

ناوچەیەک نیە، بەگشتی لە ئاستی جیهاندا 
تووندووتیژی زۆرە بەتایبەت بەرامبەر بە ژنان 

،لە کۆمەڵگا رۆژهەڵاتیەکان و بەتایبەت ئەو 
کۆمەڵگایانەی کە تا ئێستاش ئایین و کلتوور 

دەوری سەرەکی دەگێرن لە هەموو پەیوەندیەکانی 
مرۆڤ دا تووندووتیژی بەشێوەیەکی بەرچاو 

هەیە ئەمەش بەشێکی دەگەرێتەوە بۆ ئەوەی کە 
بەدرێژایی هەزاران ساڵ ژن وەک بوونەوەرێکی 

لاواز و بێ دەسەڵات ژیاوەو هەر ئەوەش وای 
کردووە کە لەمەترسی توندووتیژی دابێت. 

پیاوانیش بەهۆی ئەوەی کە هەمیشە خاوەن 
دەسەڵات و هێز بوون چ لەنێو ماڵ و چ لەدەرەوە 

هەموو هێزو دەسەڵاتێکیان هەبووە، هەروەها 
ئاینیش ئەو هێز ودەسەڵاتەی بۆ پتەو کردوون 
، بەو هۆیەوە جۆرێک کلتوور دروست بووە کە 

بە ئاسانی ناتوانرێ لەکۆمەڵگا لاببرێت ئەویش 
کلتوورو فەرهەنگی پیاوسالارییە کە ژن بە لاواز 

و کەم هێز چاو لێ دەکات.  لە سەرتاسەری 
جیهان و لە رادەی جۆراوجۆردا ئەم دیاریدە 

دژە ئینسانییە چ بەشێوەی لێدان و سوکایەتی 
پێکردن ودەست درێژی جنسی و باقی جۆرەکانی 

تووندوتیژی جەستەیی خۆی دەردەخات وئاسەوارە 
نێگەتیڤەکانی لەسەر رۆح و رەوانی ژنان خۆی 

دەنوێنێ. سیمای دزێوی تووندووتیژی لە ئازارو 
ئەشکەنجەی ژنان هەر لەمنداڵیەوە دەست پێدەکات 

لەهەر زەمەنێکدا بەسەرنجدان بە پێکهاتەو 
بارودۆخی ژنان لە نێو کۆمەلگادا دەگۆردرێ 

وپێناسەی فرە چەشن لەخۆ دەگرێ.  تووندووتیژی 
لە ئێرانی بندەستی کۆماری ئیسلامی تایبەتمەندی 
خۆی هەیە ،ئەگەر لە کۆمەڵگاکانی دیکە کلتوورو 
هێندێک داب ونەریتی تووندووتیژی بەدژی ژنان 
پەرەیان پێدەدرێ ،لە کۆمەڵگای ئێران دا ئەوە 
سیستمی دەسەڵاتدارێتی زۆرترین تووندووتیژی 

دژی هەمووتاکەکان و بەتایبەت ژنان بەکاردەهێنێ 
، بەئاشکرا لەیاساکانی کۆماری ئیسلامیدا مافی 

ژن پێشێل کراوەو وەک کەسێکی پلە دوو چاو 
لێدەکرێت. سەنگسار کردنی ژن و حیجابی زۆرەملێ 

نەبوونی مافی جیابوونەوە و زۆر شتی دیکە 
لە پێناسە سەرەکیەکانی دژە ژنبوونی کۆماری 

ئیسلامییە ، هەربۆیە دەوڵەت و یاسا رۆلی 
سەرەکی دەگێرن لە پەرەپێدانی تووندووتیژی 
چونکە بەرەسمی و بە یاسا تووندووتیژی لە 

کۆمەڵگادا نەهادینە کراوە ، ئەمەش بۆتە رێگرێکی 
گەورە لەبەردەم خەبات دژی توندووتیژی .بۆیە 
سیستمی دەسەڵاتدارێتی و یاسا دەوری گرنگیان 

هەیە لە هەر کۆمەڵگایەک بۆ بەجێ هێشتنی 
فەرهەنگ و کلتووری نوێ . بەداخەوە لە ئێران نە 

سیستمی دەسەڵاتدارێتی و نە یاسا هیچ کامیان 
لەخزمەت بردنەسەرەوەی ئاستی رۆشنبیری 

کۆمەڵگادا نین، بەڵکو یاساکانی کۆماری ئیسلامی 
پر لە هەڵاواردنن دژی ژنان و بە ئاشکرا مافەکانی 
تاک بەگشتی و ژنان بەتایبەتی تێیدا پێشێل کراوە 

. رۆژانە لە ئێران بەبەرچاوی خەڵکەوە لاوان 
ئێعدام دەکرێن  ،سووکایەتی بەژنانی بێ حیجاب 

دەکرێت ،هەموو ئازادیە تاکەکەسیەکان زەوت 
کراون ، میدیاو راگەیەنراوەکانیش لەخزمەت 
بەرژەوەندیەکانی دەسەڵاتداران دان ،ئەمەش 

وادەکات چ سیستمی پەروەردە چ میدیا چ یاساو 

پەیامی یەکیەتی ژنانی دێموکراتی کوردستان بەبۆنەی ٢٥ نوامبر

کلتوور هەموو بەرهەمهێنەری تووندوتیژی بن و 
بەردەوام دووبارە بکرێنەوە.

بۆ بەدەست هێنانی مافەکانی تاک بەگشتی 
و مافەکانی ژنان بەتایبەتی ئەرکی هەموو 

ڕێکخراو و NCO کانە کە لەو راستایەدا کار 
بکەن بۆ نەمانی هەر جۆرە هەڵاواردنێکی رەگەزی 
وهێنانەدی یەکسانی لە کۆمەڵگای مرۆڤایەتیی دا.

یەکیەتی ژنانی دێموکراتی کوردستانیش 
لە مێژ ساڵە  خەبات دەکات دژی هەرجۆرە 

توندوتیژیەک دژ بەژنان، لەم پێوەندییەدا هەر 
لەسەرەتای دامەزراندنییەوە هەوڵی دۆزینەوەی 

چارەسەری ئەو دیاریدەیەی داوەو لە هەمانکاتدا 
هەمیشە لەپێناو وشیار کردنەوەی ژنان سەبارەت 

بە مافەکانی خۆیان لە چالاکی جۆراوجۆردا 
خزمەتی کردووە . بەڵام ئەوە بەس نیە کە  هەر 

رێکخراوەکانی سینفی ژنان هەوڵ بدەن بۆ 
نەهێشتنی جیاوازیی رەگەزیی لە کۆمەڵگادا، 
بەڵکوو ئەرکی هەموو تاکەکانی کۆمەڵگایە بە 

ژن و پیاوی  یەکسانیخوازەوە کە بۆ نەهێشتنی 
هەر جۆرە جیاوازیەک هەوڵ بدەن و بە خەباتی 

بەردەوام کۆمەڵگایەکی یەکسان و دادپەروەر پێک 
بێنن .

لە کۆتاییدا سڵاو دەنێرین بۆ گیانی پاکی ئەو 
ژن و پیاوانەی کە لە پێناو دەستەبەر کردنی  
کۆمەڵگایەکی  یەکساندا گیانیان بەخت کردوە.

هیوای سەرکەوتن و بەردەوامی دەخوازین  بۆ 
خەباتی بەردەوامی ژنان بۆ دەستەبەر کردنی 

هەموو ماف و ئازدیەکاندا. 
یەکیەتی ژنانی دێموکراتی کوردستان

٢٢ نوامبری ٢٠١٦ زایینی


